
Nnaadaa Ahonhom

 Mema mo akye, me namfonom. Ɛyɛ me anigye sɛ me wɔ ha
anɔpa yi, namehunu sɛmo nyinaa apue, yɛgyedi sɛ Awurade

ka yɛn ho ɛnnɛ, wama yɛn sunsum kakra bi, a ɛrenyɛ hye paa wɔ
asɔrefie ha dema anɔpa ɔsom no. Na afei yɛn…
2 Me gyedi sɛ, mmɔfra wɔ hɔ…Mmɔfra no wɔamawɔn kɔ wɔn
adesuabea, Onuabarima Neville? Mahunu nkumaa no mu bi, na
menhunu sɛ wɔawie adesua no ama wɔn—wɔn kɔ beaɛ foforɔ,
wɔkɔ Kwasiada sukuu dan mu.
3 Afei, momɔ mpaeɛ ma me. Adano anadwo na mewɔ gyinaeɛ
kɛseɛ bi a ɛsɛ sɛ me sie, na ɛsɛ sɛ me yɛ no ɛnnɛ. Namomma asafo
no mmɔ mpaeɛ. Mewɔ a—mewɔ a nhyiamu bi a ɛdihɔ, ɛwɔ Iron
Curtain line no so pɛɛ a ɛwɔ Germany, na enti ɛha adwene kakra.
Na momɔ mpaeɛ ma me. Na enti, ɛyɛ, yɛbɛtumi afiri aseɛ ɛhɔ
ara wɔ saa krikiti agoprama kɛseɛ no so wɔ Germany, deɛ Hitler
yɛɛeɛ no ansana ɔko no, beaeɛ kɛseɛ fɛɛfɛ, a ɛfa nnipa mpem
aduɔwɔtwe. Na yɛbɛtumi anya no anadwo du, nnidisoɔ. Na enti
yɛwɔ anidasoɔ sɛ yɛbɛfiri aseɛ wɔ hɔ a ɛnkyɛreɛ, na afei makɔ La
Salle Lorraine, France, deɛ ɛtɔsoɔ, afei makɔ Berlin, na masane
aba…Me kyerɛ, Berlin ɛno ntam ɛne—ɛne France.
4 Afei y’asane aba, Awurade pɛ a, ɛwɔ nhyiamu bi ase wɔ
Chicago. Yɛfiri aseɛ, me susu sɛ, nnum, nsia, nson, nwɔtwe, ɛne
nkron no, ɛno ne me fa wɔ Chicago, nhyiamu no wɔ ɔno—ɔno
Swedish asafo no. Na afei wɔyɛ, Owura. Boze, mo mu binom
a mofiri Chicago, wɔwɔ nhyiamu a ɛbɛba so saa deɛ ɛdisoɔ…
ɛbɛfiri aseɛ Ɔsanaa da a ɛdikan, anaasɛ Ɛbɔ da a ɛdikan, ɛwɔ,
Sweden. Na m’ani agye paa sɛ wɔyii me, sɛ me mmra, na ɛyɛ wɔn
nyinaa ɛna ɛyɛ ɔha mu nkyekyɛmu ɔha. Na m’ani gye faa saa ho,
nanso ɛsɛ sɛ me kɔ hɔ anaasɛ fam ha seesei. Mo mmɔ mpaeɛ sɛ
Awurade bɛdi me kan akɔ baabi a akra dodoɔ bɛnya nkwagyeɛ
pɛpɛɛpɛ, na deɛ ɛyɛ papa paa bɛyɛ hɔ de ama Onyankopɔn
Ahennie no. Afei, wɔreyɛ nhyiamu wɔ soro hɔ, na—na wɔwɔ
Sweden, na ɔkaa sɛ yɛbɛnya aduonu-nnum, nnipampem aduasa-
nnum de afiri aseɛ, wɔ nhyiamu no ase, na wɔn mu bebree nni
nkwagyeɛ.
5 Na afei fam ha wɔ Germany, ɛyɛ, wɔnyaa agoprama a ɛfa
nnipa mpem aduɔwɔtwe. Ɛwɔ mu, yɛn, ɛwɔ Switzerland baabi a
yɛfiriiɛ no, yɛnyaa nhyiamu nwanwasoɔ wɔ hɔ, na mo mu dodoɔ
no ebiamontee da nso. AwuradeNo hyiraa yɛn kɛseɛ paa, yɛnyaa
nnipa mpem aduonnum a wɔsakyeraeɛ wɔ anadwo nnum, wɔ—
wɔ—wɔ Zurich, Switzerand.
6 Na enti, Onuabarima Jack Shuler, mo mu dodoɔ no nim no,
ɔyɛMɛtɔdisni, ɔpanin Shuler abarimaa. Wɔwɔ Belfast seesei ara,
na—na wɔka sɛ wɔredane beaeɛ hɔ ani, ɛwɔ hɔ, de ama Asɛmpa

no, na mpo ɛso sene deɛ Billy Graham nyaaeɛ wɔ ne nhyiamu ase
no. Jack yɛ aberanteɛ fɛɛfɛ a ɔnyinii pii, na ahokeka wɔ ne mu
ɛne ɔdɔ. Na ɔno—ɔno na ɔwɔ adwenpa wɔ ho kɔsi sɛ me gyedi
sɛ ɔyɛ Awurade akoa kɛseɛ. Na mebɔ mpaeɛ ma Onuabarima
Shuler. Na—na ɔne Jack Shuler, ɛne Jack MacArthur nso ka
ne ho. Onuabarima Jack MacArthur yɛ ɔsɛnkani kɛseɛ, nso. Na
asɔrefoɔ a ɛwɔ hɔ no kaa sɛ ɛyɛ ɔhyewbɔ kɛseɛ paa a akɔso wɔ
Ireland. Enti yɛyɛ saa…Yɛbɔ mpaeɛ ma saafoɔ no daa—de ma
saa mmarima no. Wɔyɛ mmarima mmeranteɛ, wɔnnuru, wɔbɛyɛ
aduannan, me susu saa, anaasɛ wɔnnuru, wɔwɔ abusua ɛne deɛ
ɛkeka ho, ɛne AsɛmpaAkyerɛkyerɛfoɛ papa, na yɛdɔwɔn.
7 Na afei, me—mebɔ mpaeɛ sɛ mo werɛ mfiri me, sɛ—sɛ
Onyankopɔn bɛma me asi gyinaeɛ papa seesei ara. Berɛ bi wɔhɔ
a na wonnim kwan a ɛsɛ wo fa soɔ. Waduru saa beaeɛ hɔ bi da?
Megye di sɛ Paulo duruu saa beaeɛ hɔ berɛ bi, wannyɛ? Na ɛte
sɛ wowɔ ahokyere mmienu ntam. Na berɛ a ɔrekɔ mu no, adɛn,
ɔhunuu Ɔbɔfoɔ bi wɔ anisoadehunu mu a ɔka kyerɛɛ no sɛ, “Bra
Makedonia.” Enti Awurade no daso ara wɔ Ne Bɔfoɔ, Ɔnni anaa?
Sɛ mɛtumi ayɛ ahobraseɛ wɔ m’akoma mu afa ho sɛdeɛ na Paulo
teɛ no a.
8 Na afei, anadwo yi, monkae Asɛmpa no som ahodoɔ no a
ɛwɔ asɔrefie ha no, obiara mpue mmra. Mo a mowɔ Louisville,
ɛsɛ sɛ me kasa wɔ Open Door Asafo no mu, anadwo yi, bɛyɛ
dɔnhwere kakra, wɔ nnɔn nson-ne fa kɔsi nnɔn nkron-ne fa, wɔ
Onuabarima Cauble hɔ. Na ɛsɛ sɛ me ba ha mprenu. Na afei
ɔyɛ ɔbarima kama, na ɔbaa soro hɔ. Na Onuabarima Cauble,
ɔyɛ aberanteɛ kama paa, anuabarima. Wo, me nim sɛ monim no,
onuabarima kama paa, na ɛyɛ den a merentumi ndane makyi
mma no saa. Mommɔmpaeɛ. Deɛ ɛso kyɛn ne nyinaa no, mommɔ
mpaeɛ, na mommɔ mpaeɛ sɛ Onyankopɔn bɛma yɛn ɔno—ɔno asi
gyinaeɛ papa.
9 Afei, ansana yɛbɛfiri Asɛmpa Nkransɛm no aseɛ no, yɛwɔ
mmɔfra nkumaa bi anɔpa yi a yɛbɛtu wɔn ahyɛ Awurade nsa. Na
mewɔ akumaa bi wɔ ha a mɛtu no, nso, ahyɛ Awurade nsa. Afei,
mpɛn pii wɔ asafo ahodoɔ mu…

Motumi te no yie anaa, akyire hɔ paa? Sɛmotumi a, ne nyinaa
yɛ? Saa bɔmframa a ɛwɔ ha yi, meyɛ, wo ankasa worentumi nte.
Daabi, ɛno, ne nyinaa yɛ. Mesuro sɛ ɛnni hɔ amɛwu.
10 Enti mmɔfra nkumaa no—no, ɛtɔ berɛ bi a wɔde nsuo pete
wɔn so, ɛwɔ asafo no mu, berɛ a wɔyɛ mmɔtafowa nkumaa. Na,
sɛdeɛ ɛteɛ no, ɛno firi Katolik asafo no mu na ɛbaaeɛ, wɔnam
ɛno so ma mmɔfra nkumaa no yɛ akristofoɔ, anaasɛ “wɔrebɔ
wɔn asu” sɛdeɛ wɔfrɛ wɔn berɛ a wɔyɛ mmɔfra nkumaa. Mɛtɔdis
asafo No de firi mu baae, wɔ mmɔfra asubɔ mu, ɛna dodoɔ, na
me susu sɛ bebree ka ho. Me susu sɛ ɛno ne nsonsonoeɛ a ɛda
Nasarene ɛne tete-afadeɛ Mɛtɔdis no ntam, na ɛyɛ mmɔfra asubɔ
no a, na afei ntetemu nketewa bi ɛne deɛ ɛkeka ho. Nanso, kwan

biara so no, ɛnyɛ, me nsusu sɛ ɛho hia dodoodo. Ɛfiri sɛ, ne
nyinaa akyi no, me susu sɛ Kalvari akyerɛ adeɛ no, ɛhɔ ara, ama
ne nyinaa, ɛyɛ nokorɛ, ɛfiri sɛ Yesu wui wɔ hɔ de gyee mmɔfra
nkumaa nkwa ɛne wiase nkwa.

11 Na abɔfra kumaa, ɛmfa ho ne awofoɔ a ɔnyaaeɛ, sɛnea
wɔyɛ adebɔneyɛfoɔ fa, ɛno mma nsonsonoeɛ biara mma, ɛfiri
sɛ Yesu Kristo Mogya no te ne ho, hwɛ, na yei ne Onyankopɔn
Adwammaa no a ɔyi ewiase bɔne hɔ no. Saa abɔfra no rentumi
nsakyera n’adwene. Ɔnnim sɛnea wɔbɛsakyera n’adwene. Ɔnni
deɛ nti a ɔwɔ ha, ɛyɛ ɔno ara ankasa. Ɔrentumi nka nkyerɛ wo
deɛ nti a ɛwɔ ha. Nanso Onyankopɔn na ɔde no baa ha, ɛna Yesu
Kristo Mogya no te ne ho berɛ a ɔbaa wiase. Na ɛkɔsi berɛ a
ɔbɛduru mfie a ɔbu n’asodie ho akonta, afei na ɔnim papa ɛne
bɔne, na afei deɛ ɔyɛ no ɛsɛ sɛ ɔsakyera n’adwene wɔ deɛ ɔnim
sɛ ɛyɛ bɔne no ho. Ɛyɛ nokorɛ. Enti, ebinom de nsuo pete wɔn so,
na wɔsusu sɛ wɔrenkɔ Soro.

12 Na nkyerɛkyerɛ bi wɔ hɔ a ɛka sɛ sɛ awofoɔ a wɔwɔ Honhom
Kronkron wo abɔfra a, ɛyɛ, abɔfra no bɛkɔ Soro; nanso, sɛ
ɛnte saa a, biribiara nni hɔ bio, na abɔfra no nni hɔ bio. Ɛno
yɛ mfomsoɔ paa. Nsonsonoeɛ bɛn na ɛwɔ mu sɛ ɛyɛ Honhom
Kronkron awofoɔ? Ne nyinaa yɛ ɔbaa ne barima nhyiamu
akɔnnɔ, na saa kwan no ara so na wɔwo abɔfra no. Enti, ne
nyinaa “wɔwoo no bɔne mu, tetee no bɔne mu, ɔba wiase bɛdi
atorɔ.” Ɛno, ɛno yɛ deɛ Twerɛsɛm no kyerɛ.

13 Enti, na afei Yesu Kristo Mogya no yɛ mpata ma abɔfra no
na ɛte ne ho. Sɛ ɔwui a, anka ɔbɛkɔ Onyankopɔn Animpa mu pɛɛ
wɔ pɛyɛ mu, sɛ wɔwoo no firii awofoɔ nnebɔneyɛfoɔ paa wɔwɔ
wiase mu a, kɔsi sɛ ɔbɛduru mfie a ɔbu n’asodie ho akonta baabi
a ɔnim papa ɛne bɔne. Na afei deɛ ɔyɛ no, ɛfiri ɛhɔ no, ɛsɛ sɛ
ɔnya fakyɛ de ma saa. Ɛsɛ sɛ ɔhwɛ ɔno ara n’adwensakyera firi
hɔ rekorɔ. Mmom berɛ a ɛyɛ abɔfra no…

14 Afei, kwan a yɛbɔ mmɔden di akyire nie, ɛwɔ asɔrefie ha.
Ɛyɛ baabi baako pɛ ɛwɔ wiase a sɛ mekɔ a, meka Nkyerɛkyerɛ,
ɛyɛ asɔrefie ha, ɛfiri sɛ yei ne yɛn asafo. Na yɛka Nkyerɛkyerɛ
wɔ ha sɛdeɛ nnipa no bɛgyina yie. Nnipa foforɔ, wɔ wɔn asafo
ahodoɔ mu no, wɔka biribiara a wɔgye die. Na wɔyɛ me nuanom,
na yɛbɛyɛ sononko kakra, nanso yɛdaso ara yɛ anuanom sɛ
ɛteɛ no. Na, nanso ɛha wɔ asɔrefie ha no, yɛka deɛ yɛsusu sɛ
ɛyɛ Twerɛsɛm Nkyerɛkyerɛ. Na, ɛmu hɔ, yɛhunu sɛ wɔrehyira
mmɔfra, deɛ yɛfrɛ no mmɔfra nhyira no, berɛ baako pɛ wɔ Twerɛ
Kronkron no mu a yɛbɛtumi ahunu, anaasɛ baabi a Apam Foforɔ
no wɔ baabi a na mmɔfra nkumaa wɔ biribi yɛ, anaasɛ na Kristo
wɔ biribi yɛ wɔ mu sɛ afahyɛ, na, Ɔde wɔn too Ne nsa so ɛna ɔde
Ne nsa guu wɔn so na ɔhyiraa wɔn, na ɔkaa sɛ, “Momma mmɔfra
nkumaa no kwan na wɔmmra Me nkyɛn. Monsi wɔn kwan, na
yeinom na Onyankopɔn Ahennie no yɛ wɔn dea.”

15 Afei, wagya yɛn, sɛdeɛ yɛte aseɛ no, sɛ yɛntoa adwuma no
a Ɔbɛyɛeɛ no—no so. Ne wuo wɔ Kalvari, na yɛka Ne ho ɛna
ɔfiri kɔɔe…ɔfirii Nyankopɔn mu baae, baa wiase, ɔsane firii
Nyankopɔn mu kɔɔe, anaasɛ ɔfirii wiase kɔɔ Onyankopɔn mu,
na ɔbaa bio wɔ Honhom Kronkron tebea mu, na ɔka yɛn ho, ɔwɔ
yɛn mu, akɔsi wiase awieɛ, ɔrekɔso wɔ N’Asafo mu adwuma korɔ
no ara a Ɔyɛeɛ berɛ a na Ɔwɔ asase yi so no. Na, ɛnam sɛ, yɛfa
yɛn mma kɔ afoforɔ nkyɛn, de kɔ asɔfoɔ no hɔ, na wɔbɔ mpaeɛ
ma wɔn, de wɔn nsa gu wɔn so na wɔtu wɔn hyɛ Nyankopɔn nsa.
Afahyɛ ketewa bi de kyerɛ sɛ y’ani sɔ deɛ Awurade ayɛ ama yɛn
ɛne mmɔfra nkumaa no.
16 Afei, sɛ wɔde nsuo apete w’abɔfra bi so a, anaasɛ deɛ ɛteɛ
biara wɔ w’asafo mu no, dwene ho. Yɛnka biribi baako ntia saa.
Ne nyinaa yɛ. Nanso, Twerɛsɛm mu no, yɛhunu beaeɛ baako
pɛ, ɛno ne beaeɛ Yesu hyiraa wɔn, Ɔnoara. Sɛ mɛkenkan, ɛyɛ
Awurade pɛ a, ɛwɔ—wɔ Asɛm no mu ha. Yɛhunu, ɛwɔ Ɔhoteni
Luka…Me gyedi sɛ ɛyɛ ɔno—ɔno ti 10, na yɛrefiri aseɛ wɔ
nyiyimu 13 no.

Na wɔde mmɔfra brɛɛ no, sɛ ɔmfa ne nsa ngu wɔn so:
na n’asuafoɔ no kaa wɔn a wɔde wɔn baeɛ no anim.
Nanso berɛ a Yesu hunuiɛ, anyɛ no abodwo, na ɔka

kyerɛɛ wɔn sɛ, Momma mmɔfra no kwan na wɔmmra
me nkyɛn, na monnsi wɔn kwan: na yeinom sɛɛ na
Onyankopɔn ahennie no wɔ wɔn.
Nokorɛ mese mo sɛ, Obiara a ɔrennye Nyankopɔn

ahennie no sɛ abɔfra no, ɔrenkɔ mu koraa.
Na ɔfaa wɔn ne nsa so, na ɔde ne nsa guu wɔn so, na

ɔhyiraa wɔn.
17 Ɛno yɛ fɛ? Ɔkaa sɛ, “Afei, momma mmɔfra nkumaa no kwan
na wɔmmra Me nkyɛn. Monnsi wɔn kwan, na yeinom sɛɛ, te sɛ
saa abɔfra kumaa no, na Onyankopɔn Ahennie no wɔ wɔn.” Na
Ɔfaa wɔn Ne nsa so na ɔhyiraa wɔn.
18 Afei, sɛnea anka yɛbɛdɔ no, anɔpa yi, sɛ anka yɛbɛtumi anya
Yesu sɛ ɔte ha, ɔno ara, ɛwɔ apa no so, aka sɛ, “Awurade, Wo
bɛhyira m’abɔfra no?” Oh, ɛdeɛn a…de ma yɛn ani ɛne yɛn
akoma ɛrehwehwɛ sɛ yɛhu saa. Nanso Ɔwɔ ha, sɛ ɛteɛ biara, ɛfiri
sɛ Ɔmaa yɛn ahyɛdeɛ no sɛ yɛnyɛ. Na, sɛdeɛ y’ayɛ no, eno na
Ɔpene soɔ. Yɛgye deɛ Ɔsomaeɛ, yɛgye Ɔno a ɔsomaa no no, wo
hu. Enti, Ɔwɔ ha anɔpa yi. Na sɛ Onuabaa Gertie bɛba sankuo
no ho a na wato yɛn nnwom dada no a na yɛtoɔ no mmerɛ tenten
a abɛsene korɔ no, yei, “Momfa wɔn mmra mu, momfa nkumaa
no mmra Yesu nkyɛn.” Me gyedi sɛ ɛwɔ nwoma no mu baabi. Me
nni ahotosoɔ. “Momfa yeinom nkumaa no nkɔ Yesu nkyɛn.” Na
sɛ wo wɔ abɔfra a, abɔfra kumaa bi a wɔnhyiraa no a, na wopɛ sɛ
wɔhyira no anɔpa yi a, adɛn, ɛbɛyɛ yɛn anigye sɛ yɛbɛyɛ.
19 Na asɔfoɔ bi wɔ dan no mu, asɛnkafoɔ a wɔbɛba soro ha
na wabɛgyina yɛn nkyɛn berɛ a yɛretu saa mmɔfra yinom ahyɛ

Awurade nsa? Ɛbɛyɛ yɛn anigye sɛ yɛbɛnya mo, berɛ a moreba.
Ne nyinaa yɛ, ɛwɔ nwoma no mu hɔ? Wahu hɔ, Onuabarima
Neville? Ɛnni hɔ. Ne nyinaa yɛ, dodoɔ sɛn na monim,MomfaWɔn
Mmra Mu? Ne nyinaa yɛ, momma yɛnto no seesei ara. Obiara
yɛmmom, berɛ a maamefoɔ no de wɔn mmɔfra reba. Ne nyinaa
yɛ. Ne nyinaa yɛ.

…wɔn mu, momfa wɔn mmra mu,
Momfa wɔn mfiri bɔne serɛ so mmra mu;
Momfa wɔn mmra mu, momfa wɔn mmra mu,
Momfa wɔn a wɔrewɔ ntwɛtwɛdɛ no mmra
Yesu nkyɛn.

Momfa wɔn mmra mu, momfa wɔn mmra mu,
Momfa wɔn mfiri bɔne serɛ so mmra mu;
Momfa wɔn mmra mu, momfa wɔn mmra mu,
Momfa yeinom nkumaa no nkɔ Yesu nkyɛn.

Momma yɛnsi yɛn tiri ase berɛ tiaa bi.
20 Yɛn Soro Agya, anɔpa yi ɛnanomne agyanomnawɔkurakura
wɔn mmɔfranom wɔ wɔn nsa so gyina afɔrebukyia yi ho yi, a
Wo na wonam adom so de ama wɔn. Aseda na ahyɛ wɔn ma
de ma wɔn, Awurade, na wɔde wɔn aba afɔrebukyia no anim
anɔpa yi, ɛwɔ Onyankopɔn fie, sɛ wɔbɛhyira wɔn, de wɔn nkwa
ama Woɔ. Wo na wode maaeɛ. Na yɛbɔ mpaeɛ, Onyankopɔn, sɛ
Wobɛhwɛ wɔn so na w’ahyira wɔn mu biara. Di wɔn kan, na ma
Onyankopɔn Abɔfoɔ ahwɛfoɔ no nwɛn wɔn mu biara. Ma wɔn
nyinkyɛre a anigyeɛ ne ahomka wɔ mu. Ma wɔn nyini mmɛyɛ
Onyankopɔnmmarima nemmaa, ɔkyena bi, sɛ ɔkyena biwɔ hɔ a.
21 Onyankopɔn, yɛbɔ mpaeɛ sɛ Wobɛma asɛnkafoɔ ɛne adiyifoɔ
ɛne akyerɛkyerɛfoɔ so afiri saa mmɔfra yi a wɔwɔ afɔrebukyia
yi ho anɔpa yi mu. Na sɛ yɛyini na yɛntumi nkɔ yanim bio a, ɛsɛ
sɛ obi na ɔfa yɛn firi beaeɛ kɔ beaeɛ, ma yɛn nyina hɔ na yɛntie
yeinom a wɔwɔ ha ɛnnɛ yi sɛ wɔreka Asɛmpa no. Yɛ ma yɛn,
Awurade. Na animuonyam da bi sɛ ne nyinaa ba awieɛ a, na yɛn
nkwa sa a, saa awofoɔ a wɔwɔ afɔrebukyia yi ho no, ma yɛnyɛ
te sɛ tete Yakob berɛ a ɔhyiraa ne mma nyinaa na ɔkaa deɛ wɔn
awieɛ bɛyɛ wɔ awieɛ berɛ mu kyerɛɛ wɔn no. Afei ɔhwɛɛ soro no,
ɔkaa sɛ, “Monim, wɔreboaboa mano akɔka me nkurɔfoɔ ho.” Na
animuonyam da bi no, ɔno ne ne n’asefoɔ nyinaa, wɔbɛboa wɔn
ano wɔ Asase papa bi so. Ɛnyɛ nwanwa sɛ Balaam kaa sɛ, “Ma
m’awieɛ nyɛ sɛ ne deɛ no.” Onyankopɔn, me bɔmpaeɛ sɛWobɛma
saa nhyira yi aba awofoɔ yi so.
22 Na afei berɛ a yɛde nsa reguwɔn so yi, deɛ—deɛ a ɛyɛ nwanwa
nie…Na sɛnea W’ayɛ no ahobraseɛ kwan so saa, Awurade, sɛ
yɛn nnipa a yɛwɔ asase yi so bɛnya akwanya sɛ yɛrehyira mmɔfra
nkumaa wɔWo Din mu, berɛ a yɛnim yei, sɛ, deɛ yɛbisa no, woyɛ
ma yɛn. Berɛ a yɛrekɔ akɔhyirawɔwɔn yi, maYesu, Ɔno a obiara-
nhu No no, otumfoɔ No ɔnyina mmɛn na ɔnhyira abɔfra biara

berɛ a yɛde yɛn nsa regu wɔn soɔ yi na yɛde wɔn rema No yi. Na
yɛbisa wɔ Ne Din mu. Amen.
23 Onuabarima Glenn Funk, ɔwɔ ne mmɔfra nkumaa mmiɛnsa
awɔdewɔn rehyɛAwurade nsa. [Ahoma no so yɛ hunu—Ɔs.]

…a—a duadan ketewa bi mu, ɛwɔ akyirikyiri asase soro
nohoa, Wo de abɔfra yi hyɛɛ me bɔ. Agya, ma Wo nhyira
ntena ne so.

Yosef, m’abarimaa, mede wo ma Onyankopɔn. Na ma wo bra
nyɛ nhyira. Nawo nyɛ odiyifoɔ, Yosef. MaOnyankopɔn adom nka
wo ho. Ma w’agya Nyankopɔn, Awurade Yesu Kristo, nhyira wo
daa, ɔma wo bra nyɛ nhyira ma afoforɔ.

Wɔ Yesu Kristo Dinmu, me hyira no. Amen.
24 [Ahomano so yɛ hunu—Ɔs.]…wodɔmmɔfra nkumaa? Biribi
wɔmmɔfra nkumaa ho amaame biara pɛsɛ n’abɔfra yɛ nhyira.

Afei, saa kwan no ara so na yɛn Soro Agya no teɛ ma yɛn
mpanimfoɔ anɔpa yi. Ɔpɛsɛ yɛn mu biara bɛyɛ nhyira. Ɔde yɛn
si biribi anim, na ɔde ma yɛn, na ɔka sɛ, “Ɛha, mepɛ sɛ wo yɛ
nhyira, Me ba.” Ɔnyɛ nwanwa anaa? Enti yɛbɛtumi agye Ɔsoro
Agya yamyɛfoɔ te saa atom.
25 Afei, wɔ mmɔfra nkumaa yi nhyira mu no, mo nim, na
merekenkan wɔ Twerɛsɛm no mu da bi, baabi wɔ ha, na ɛwɔ
Apam Dada no mu, sɛ, adeɛ kɛseɛ a me—megyetom nokorɛ mu a
me kenkaneɛ. Ɛno nie, aha pɛɛ. “Na Natanael ka kyerɛɛ Dawid
sɛ, ‘Yɛ biribiara a ɛwɔ w’akomam, ɛfiri sɛ Onyankopɔn ka wo
ho.’” Wohunu? “Yɛ deɛ ɛwɔ w’akomam.” Na mmerɛ pii me—me
hunuu yei, adamfoɔ Kristoni, sɛ maka biribi a na mennim deɛ
mekaaeɛ, na mɛhunu sɛ ɛbɛbamu. Deɛ wo ka!
26 Wɔkaa sɛ berɛ bi, Yesu sanee firii bepɔ no so ɛna Ɔhunuu dua
bi a na biribiara nni soɔ, ɔno nko ara na ɔteɛ, na aba biara nni so,
ɛna Ɔkaa sɛ, “Onipa biara renniwo so aba firi seesei rekorɔ.”
27 Na adeɛkyeeɛ no, nawɔretwam, asuafoɔ no hunuu ahahan no
sɛ adwan. Ɔkaa sɛ, “Hwɛ sɛnea dua no redwan ntɛmso.”
28 Yesu kaa sɛ, “Monya gyedie wɔ Onyankopɔn mu; ɛfiri sɛ
biribiara a mopɛ no, sɛ mo bɔ mpaeɛ a, mongye nni sɛ mo nsa
aka na mo nsa bɛka. Na biribiara a moka no, mo nsa bɛka
deɛ moka.” Monwene ho saa. Oh! Na ebia ɛnnɛ, Onyankopɔn
Honhom Kronkron kɛseɛ no, ɔgyina afɔrebukyia no anim ha,
moka sɛ…Ɛyɛ, ɛnsɛ sɛ wɔsiesie no. Ɛnsɛ sɛ ɛyɛ beaeɛ kɛseɛ
mehemehe bi.
29 Yakob faa ɔboɔ berɛ bi na ɔde ne tiri too so, na wɔdaso ara
gyetom ɛnnɛ sɛ Tumi Ɔboɔ. Anaasɛ, Tumi Ɔboɔ, a asase so nnipa
akɛseɛ daso ara yiyi saa ɔboɔ no, ma wɔde nhemfo si dibea bi so
wɔ ɔboɔ no so berɛ a ɛdikan, ɔboɔ dada bi kɛkɛ a ɛda serɛ soɔ.

Betel na ɛyɛ aboɔ waboa ano, na ɛbɛyɛɛ Nyankopɔn fie,
tenabea no. Yakob kaa sɛ, “Beaeɛ yi nyɛ beaeɛ foforɔ biara sɛ
Onyankopɔn fie.” Ɛyɛ aboɔ a waboa ano agusoɔ.

30 Ɛnhia mma nnoɔma akɛseɛ mehemehe bebree no. Ɛyɛ sima
kwan so ɛne gyidie a yɛde bɛgye adie, ɛno ne deɛ ɛhia. Ɛno ne
deɛ ɛma no kɔso.
31 Afei, yɛnim sɛ ɛrenkyɛ na berɛ atwam, yɛbɛbɔ mmɔden sɛ
yɛmma mo nkyɛre pii, berɛ a yɛnim sɛ ɔhyew wɔ mu na nnipa no
akyere soɔ. Enti mɛkasa akyerɛ mo berɛ kakraa bi anɔpa yi, wɔ
asɛmtiri ketewa bi wɔ ha a ɛbɛtumi…Me wɔ anidasoɔ sɛ ɛbɛyɛ
mmoa ama mo. Na afei me, ansana merefiri fie no, me twerɛɛ
nnoɔma mmiɛnsa anaasɛ nnan bi too hɔ. Me kaa sɛ, “Mɛtwɛne
na m’ahunu deɛ Awurade pɛsɛ me kasa fa ho sɛ me duru hɔ a.”
Me twerɛɛ faa nnoɔma nketewa nsia ho wɔ ha, asɛmtiri nketewa
bi, na me twerɛɛ baako, de hyɛɛ me kotokuo mu te sei. Me susuu
sɛ, “Ɛyɛ, sɛ me kɔ asɛnka pono no akyi a ebia Ɔbɛka biribi akyerɛ
me ama makasa wɔ ho.” Afei makɔ akyirikyiri paa sɛdeɛ na me
wɔ soro hɔ no. Enti, sɛ ɛteɛ biara, mɛkenkan Twerɛsɛm wɔ ha,
Awurade mmoa yɛn na yɛnte Ɛno ase. Ɔhoteni Luka ti 14, na
momma yɛmfiri aseɛ wɔ aduasa-…nyiyimu 31wɔ Ɔhoteni Luka
ti 14 no.

Anaasɛ ɔhene bɛn, na ɔne ɔhene foforɔ rekɔko, na
ɔntena ase kane, na ɔnnwene ho sɛ ebia ɔbɛtumi de
mpemdu akɔhyia deɛ ɔde mpem aduonu reba ne soɔ no?
Anaasɛ, berɛ a ɔbaako no…wɔ akyirikyiri no, ɔtu

abɔfoɔ, na ɔkɔsrɛ sɛ wɔmpata.
Saa ara nso, na mo mu biara…

32 Mepɛ sɛ mo hyɛ no nso yie. Afei, ɛdikan Ɔkaa sɛ…Ɛyɛ
abɛbusɛm. Ɔkaa sɛ, “Afei, ɔhene bi reba, na ɔwɔ asraafoɔ mpem
aduonu; na saa ɔhene yi rebɛhyia no, na ɔwɔ asraafoɔ mpem du
pɛ. Enti afei, deɛ ɛdikan no, ɔtena ase na ɔhwɛ sɛ wasiesie ne ho
a, sɛ ɔbɛtumi akɔ anaasɛ ɔrentumi.” Ne nyinaa yɛ.

…mo mu biara a ɔnnya deɛ ɔwɔ nyinaa hɔ, ɔntumi
nyɛ me suani. (Hwɛ?)

33 Afei ma Awurade mfa Ne nhyira ngu Asɛm yi so. Afei
momma yɛnsi yɛn tiri ase berɛ tiaa bi.
34 Yɛn Soro Agya, Wo a Wonim nnoɔma nyinaa, na wonhwɛ
onipa tebea, ɛfiri sɛ onipa ne deɛn a Wo dwene ne ho? Wo na
woyɛɛ onipa, na ɔte sɛ serɛ so nhwiren: ɛnnɛ ɔyɛ fɛfɛɛfɛ, ɔkyena
wɔtwa no twene, wɔde hyɛ fononoo mu, na ɛyɛ mmerɛ. Na me bɔ
mpaeɛ sɛ Wo, Onyankopɔn, bɛhu yɛn mmɔbɔ ɛnnɛ na ma obiara
nhwehwɛ ne mu ɛnnɛ. Yɛwɔ ha sɛ yɛwɔ atenetene fie. Yɛwɔ ha
sɛ yɛbɛsua adeɛ na yahunu sɛnea yɛbɛtena ase, na ma no mfiri
W’Asɛmmu ɛnnɛ, ODaaNyankopɔn.Wommamu pii na wɔahyia
wɔ ha, na wɔn mu dodoɔ no ayɛ Wo mma mfie pii, nanso, sɛdeɛ
ɛteɛ no, yɛn nyinaa asane aba Onyankopɔn fie, sɛ yɛbɛsua adeɛ,
sɛ yɛbɛhunu. Name,W’akoa,merehwehwɛ sɛmɛhunu bebree afa
Wo ho. Na mebɔ mpaeɛ sɛ Wo de nkanyan no bɛba yɛn nyinaa so,
bɛba W’akoa soɔ, na W’Animpa, na wakanyan yɛn wɔ saa dan yi
mu, ɛbɛyɛ kɛseɛ nnɛ, na yɛbɛ firi ha, wɔ yakoma mu no, yɛbɛpɛ

sɛ yɛbɛyɛ Wo nkoa papa, na ɛbɛyɛ mfasoɔ ama yɛn sɛ yɛbaa ha.
O Nyankopɔn mmɔborɔhunufoɔ, ma yɛn saa nhyira yi wɔ Yesu
Din mu, Wo Ba no. Amen.
35 Afei ma Awurade mfa Ne nhyira ngu Asɛm no so berɛ a
yɛrekenkan yi. Mepɛ sɛ me fa asuasɛm anɔpa yi, sɛ, “Nnaadaa
ahonhom anaasɛ Onyankopɔn Asɛm?” Afei, mmom asɛmtiri a
ɛyɛ nwanwa, nanso asɛ yɛwɔ asɔrefie no…NaWukuada anadwo
no…Kwasiada anɔpa a na merekasa fa a—a Asɛmpa ahosɛpɛ
afahyɛ ketewa bi.
36 Na Wukuada anadwo no na mereka asɛm no fa ɔbaa no—no
a na ɔwɔ awadeɛ ahyɛnsodeɛ wɔ ne tiri ho no, anaasɛ ɔno…
Ɔyeraa ne dwetɛbena no mu baako, na na ɔrepra efie hɔ na
wahwehwɛ ansana ne kunu aba. Na yɛhunu sɛ saa ɔbaa no na ɔyɛ
apueɛ fam ɔbaa, na ɔbaa…na ɔgyinahɔmaAsafo no. Na awadeɛ
ahyɛnsodeɛ no wɔnhyɛ no wɔ nsateaa so. Na wɔde hyɛ tiri so,
a dwetɛbena nkron bobɔ mu. Na sɛ ɔbaa bɛyɛ tuutuuni a, wɔyi
dwetɛbena baako firi mu na ɛkyerɛ sɛ na ɔyɛ tuutuuni. Na enti
na saa ɔbaa yi ayera ɛmu baako, na ɔnyɛ tuutuuni. Mmom na ne
kunu atu kwan, ɛna ɔrebɔmmɔden sɛ ɔbɛhunu saa dwetɛbena no,
na ɔde ahyɛ n’awadeɛ ahyɛnsodeɛ no mu, ɛfiri sɛ sɛ ne kunu ba
a ɔbɛhunu sɛ wakye no wɔ tuutuubra mu, na ɛbɛkyerɛ awareguo
ne deɛ ɛkeka ho. Na berɛ kakra ni mede ɛno ɛretoto asafo no ho,
wayera nnoɔma akɛseɛ pii. Na berɛ aso sɛ Agya ba, enti ɛsɛ sɛ
yɛhwehwɛwɔn. Afei, yɛnimwɔ asafo nomu, ɛne yɛn asɔrefie…
37 Na me—mepɛ sɛ mekasa fa Nnaadaa Ahonhom ho, a
asɛmtiri paa no bɛyɛ Ahonhommɔne ho adesua. Mote bebree
fa ahonhommɔne ho, nna yinom mu, nanso mote ketewaa bi
na ɛfa sɛnea yɛbɛte yɛn ho afiri wɔn ho. Yɛn nyinaa nim—
nim no yie sɛ ahonhommɔne wɔ hɔ, nanso, adeɛ a ɛdi hɔ ne sɛ
yɛbɛte yɛn ho afiri saa adeɛ no ho. Na afei ɛno wɔ hɔ…Manya,
Onyankopɔn adomnti, akwanya pii ne saa nnoɔma yinomawɔfrɛ
wɔn ahonhommɔne no adi asie, na merehyia wɔn wɔ apa no so
ɛna da biara nanteɛ mu, na, adɛn, mepɛ sɛ me hwɛ Twerɛsɛm no
mu anɔpa yi name hwehwɛ deɛ saa nnoɔma no teɛ.
38 Afei, yɛde ayɛ adwumawɔ ayaresa sommu, berɛ biara de ma
ayaresa fa no. kokoram, adehono, ɛtɛ, nsamanwa, saa nnoɔma
yinom nyinaa nyɛ honam nnoɔma, wɔyɛ honhomu tumi bi na
wɔyɛ ahonhommɔne. Twerɛsɛm No di ho adanseɛ pefee. Nanso
ɛno yɛ ahonhommɔne a ɛwɔ nipadua no mu, ahonhono, te sɛ
kokoram, ɛwɔ nkwa wɔ mu, na saa nkwa no yɛ ahonhommɔne.
Ɛtɛ a ɛrenyini, nsamanwa a ɛreterɛ, ɛne nyarewa afoforɔ, wɔyɛ
ahonhommɔne. Ɛno wɔ honam tebea mu.
39 Seesei, anɔpa yi yɛrekasa—kasa afa ahonhommɔne wɔ
honhom tebea mu wɔ ɔkra no mu. Wɔwɔ ɔkra korɔ no ara mu
sɛdeɛ wɔwɔ nipadua no mu no. Na ɛyɛ nhyɛ ma yɛn sɛ yɛgye tom
sɛ yɛhunu wɔn wɔ nkurɔfoɔ nipadua mu, tesɛ kokoram ɛne—ɛne
nyarewa ahodoɔ a ɛwɔ nnipa nipadua mu.

40 Ɛnkyɛree koraa, kokoram mpo wɔaka sɛ ɛyɛ tebea-nnan
mu yadeɛ, sɛ ɛwɔ tebea foforɔ mu. Nokorɛ, ɛyɛ ahonhommɔne
adesua. Yadeɛ biara yɛ tebea-nnanmu yadeɛ, nemfitiaseɛ no.
41 Afei, nanso seesei kokoram a ɛwɔ nipadua mu anaasɛ
kokoram a ɛwɔ ɔkramu, honhommɔne no bɛtumi aba beaeɛ no
mu biara. Afei, mpɛn bebree na ɛwɔ hɔ ɛna nkurɔfoɔ pii a wɔde
adwene pa sɛ…na nnipa papa awɔbɔmmɔdenmpɛn bebree sɛ—
sɛ wɔde wɔn ho bɛto nyamesɛm mu adesua ketewa bi a wanya,
anaasɛ biribi a wɔkyerɛɛ wɔn firi mmɔfraseɛ, na wɔdaso ara
hunu ɛno wɔ wɔn nipadua mu, ɛwɔ wɔn kra mu, a wɔdaso ara wɔ
biribi a ɛnyɛ papa. Mo, bebree na ɛwɔ ha anɔpa yi, akyinnyeɛ nni
ho baabiara a wobɛhunu sɛ Akristofoɔ aboano abom, wobɛhunu
nkurɔfoɔ a wɔwɔ saa ahonhom no wɔ wɔn mu, sɛ wɔn…Ɛyɛ ade
fo. Wɔmpɛ wɔn. Wɔka sɛ, “Oh, sɛ anka mɛtumi afiri atorɔdie
mu a! Sɛ anka mɛtumi afiri akɔnnɔ mu a! Sɛ anka mɛtumi afiri
yei anaasɛ sɛɛ mu a!” Afei, ɛno yɛ bonsam. Na, afei, wɔba wɔ
nyamesom tebea mu, mpɛn bebree. (Na ɛyɛ Kwasiada sukuu, ɛyɛ
nkyerɛkyerɛ berɛ, enti momma yɛnhwɛ yei mu.) Afei, wɔba wɔ
nyamesom tebea mu, mpɛn bebree.
42 Afei, ɛwɔ Twerɛsɛm no mu, prɛko no, na ɔbarima bi wɔ
hɔ a ne din de Yehosafat, a ɔyɛ nnipa kɛseɛ, nyamesom ni. Na
ɔkɔɔ ɔhene foforɔ hɔ a na ɔyɛ ɔhene a—a Israel hene no. Na
ɔno, Yehosafat, a na ɔyɛ Yuda hene no. Na ɔkɔɔ Ahab nkyɛn,
Israel hene no, na wɔka boom dendeenden, na wɔne wɔn ho wɔn
ho nyaa ayɔnkofa, na wakɔko wɔ Ramot Gilead. Na wɔyɛɛe a
wannikan ammɔ mpaeɛ ansa.
43 Oh, sɛ anka nnipa no tumi hunu a! Ɛno nti na mebaa anɔpa
yi no namebisaa mo sɛ monkae me berɛ a merekɔ amanɔne. Adeɛ
nyinaa mu no, mommɔ mpaeɛ!

Obi baae da no na ɔkaa sɛ, “Onuabarima Branham, wo susu
sɛ ɛyɛ mfomsoɔ sɛ wobɛyɛ biribi sei?”
44 Me kaa sɛ, “Adɛn nti na wo bisaa ho asɛm?” Hwɛ? Sɛ
asɛmmisa bi wɔw’adwenemu a, gyaemu, ɛnyɛ koraa.Wo deɛ ɛne
ɛno ntena. Sɛ wo firi aseɛ sɛ woreyɛ biribi a, na sɛ ɛyɛ asɛmmisa
sɛ ebia a ɛyɛ papa anaasɛ ɛnyɛ papa a, twe wo ho firi ho. Ɛnkɔ
mu koraa, afei wo nim sɛ wo yɛ papa.
45 Afei, adeɛ nyinaa mu no ɛsɛ sɛ wosusu ho wɔ mpaebɔ mu,
kane. “Monhwehwɛ Onyankopɔn Ahennie ɛne Ne tenenee kane,
na ɔde yeinom nyinaa bɛkamo ho.”Mewɔ nokorɛ ahotosoɔ anɔpa
yi, sɛ mmarima ɛne mmaa bɛtumi aduru gyinaberɛ no baabi a
wɔn kra, wɔn nsusuɛ, wɔn suban, bɛwie pɛyɛ wɔ Onyankopɔn
anim a, ɛno bɛyɛ tumi paa asafo baako a aba pɛn.
46 Monhwɛ berɛ tiaa bi wɔ honam mu. Afei, yɛyɛ, yɛwɔ, mpɛn
pii, yɛwɔ mfie pii, yɛwɔ deɛ yɛfrɛ no a “deɛ ɛyi atorɔ adie.”
Wobɛtumi de abɔ w’abakɔn, de akyekyere wɔn—wɔn tiri, na
wakɔ mu hɔ na wabɔ mmɔden paa sɛ wobɛma atorɔ agyegye
sɛ nokorɛ no, na ɛbɛkyerɛ daabi berɛ biara, ɛfiri sɛ wannyɛ

nnipa sɛ ɔmɛdi atorɔ. Atorɔdie yɛ nnaadaa, adeɛ a ɛyɛ den, ade
bɔne. Mɛpɛ sɛ me ne ɔsadweam bɛtena, da biara, kyɛne ɔtorofoɔ.
Hwɛ? Ɔtorofoɔ! Na wannyɛ wo nipadua sɛ ɛnni atorɔ. Ɛmfa ho
ne sɛnea wo yɛ ɔdebɔneyɛni, wo daso ara yɛ Onyankopɔn ba a
wahwe aseɛ. Nnipa debɔneyɛni paa a ɔwɔ saa kuro yi mu ɛnnɛ,
na Onyankopɔn mpɛ sɛ wo yɛ ɔdebɔneyɛni. Na ɔpɛ sɛ wo yɛ
Ne babarima anaasɛ ɔbabaa. Ɔyɛɛ wo wɔ Ɔno Ara ne suban
so. Nanso bɔne na ama wo abɛyɛ saa. Na ɛmfa ho ne sɛnea
wobɔ mmɔden sɛ wobɛsua yɛ na wama atorɔ ayɛ sɛ nokorɛ,
wɔwɔ abɔdeɛmu nyansahunu afidie bi a ɛkyerɛ sɛ ɛyɛ mfomsoɔ.
Wobɛtumi aka no wɔ bembuo nyinaa wopɛ mu, nanso ɛbɛkɔso
ara akyerɛ mfomsoɔ; ɛfiri sɛ ahonim a ɛtɔso mmienu bi wɔ nnipa
mu, na saa ahonim a ɛtɔso mmienu no nim adeɛ a ɛyɛ nokorɛ. Na
ɛmfa ho ne deɛ woreka wɔ ha, sɛ ahonim a ɛtɔso mmienu nim sɛ
ɛyɛ atorɔ, na ɛbɛkyerɛ deɛ ahonim a ɛtɔsommienu no nnye ntom.
47 Ɛno nti, sɛ ɔbarima anaasɛ ɔbaa bɛtumi anya wɔn nsusuɛ
daa, na wɔn adanseɛ ɛne wɔn bra ne Onyankopɔn ayɛ pɛpɛɛpɛ
sɛ (amen) kɔsi sɛ Honhom Kronkron kwan no ne Onyankopɔn
deɛ no bɛyɛ baako pɛpɛɛpɛ a, ɛdeɛn na ɛbɛsie! Sɛ ɔbarima no
ɛne ɔbaa bɛtumi ayɛ pɛpɛɛpɛ, ɛde faahodie a ɛfiri wɔn akomam,
ɛde gyidie a ɛfiri ɛmu hɔ tɔnn!
48 Nnipa pii ba afɔrebukyia no anim ma wɔbɔ mpaeɛ ma wɔn,
wɔwɔ adwene mu gyidie. Wɔka wɔn bɔne na wɔkɔka asɔre bi
ho, nam adwene mu gyedie so. Wɔgye di wɔ wɔn—wɔn adwene
mu. Wɔgyedi esiane sɛ wɔateɛ nti. Wɔgyedi esiane wɔnim sɛ ɛyɛ
nhyehyɛeɛ papa paa. Nanso ɛnyɛ ɛno ne deɛ Onyankopɔn hwɛ.
Ɔnhwɛ wo gyidie a ɛwɔ w’adwene mu.
49 Ɔhwɛ wakoma no mu, ɛmu hɔ baabi a Onyankopɔn…Na sɛ
ɛfiri akoma mu a, adeɛ nyinaa tumi yɛ hɔ afei. Wo paemuka ne
w’abrabɔ hyia.Wo bra kasa denden sɛdeɛwo paemuka kasa no.
50 Nanso sɛ wo paemuka ka biribi baako, na wo bra kyerɛ
ɔfoforɔ a, na biribi nkɔ yie baabi. Ɛno firi sɛ wowɔ adwene
mu gyidie, na ɛnyɛ gyidie a ɛfiri wakoma mu. Na ɛno kyerɛ
sɛ abɔnten, ha, yɛ Onyankopɔn mu nimdeɛ; nanso ɛmu, ha, yɛ
akyinnyeɛ honhommɔne. “Megye Nyankoma ayaresa di, nanso
ɛnyɛ me dea.” Wohu? “Ah, ɛbɛtumi ayɛ saa, nanso menye nni.”
Wote aseɛ? Abɔnten no, wo ka sɛ “aane”; wo mu no, w’ahonim ka
sɛ “daabi.” Saa abɔdeɛmu nyansahunu adekorɔ no ara bɛkyerɛ
sɛ ɛno nyɛ papa, ɛkyerɛ saa.
51 Hyɛ no nso berɛ a saa ahemfo yinom, ansana wɔfirii aseɛ no,
ɛsɛ sɛ anka wɔyɛ…Ansana Yehosafat ne Ahab bɛyɛ baako no,
ɛsɛ sɛ anka ɔdikan kaa sɛ, “Momma yɛmmɔ mpaeɛ na yɛnhwɛ
deɛ Awurade pɛ teɛ.”
52 Ma me ɔsɛnkani, ma me Kristoni, ma me ɔbaa warefoɔ a ɔyɛ
Kristoni, ma me okuani, anaasɛ obi a ɔyɛ mfidie adwuma, a ɔde
Nyankopɔn bɛdi kan wɔ biribiara mu, mɛkyerɛ wo onipa a ɔbɛdi

nkonim ɛmfa ho ne deɛ bonsam de bɛba ne so nyinaa. Ɔhwehwɛ
Onyankopɔn, kane. Ɛsɛ sɛ yɛnya no kane…
53 Nanso wɔanyɛ no saa. Na mununkum bi akata wɔn nyinaa
so ɛfiri sɛ na Ahab wɔ ahennie kɛseɛ hyɛmm, na wayɛ nnoɔma
bebree, na ɔwɔ ne ntaadeɛ akɛseɛ a sika agudeɛ bobɔ mu, ne sika
kɔkɔɔ ɛne ne dwetɛ, wayɛ onipa, kɛseɛ a wadi nkonim, nso a na
ɔyɛ annyeanieni.
54 Na ɛhɔ ne baabi a ewiase wɔ ɛnnɛ. Ɛhɔ ne baabi a Amerika
gyina ɛnnɛ. Ɛhɔ ne baabi a asafo no gyina ɛnnɛ. Yasisi asɔre papa
paa ahodoɔ pii. Yanya nimdefoɔ papa paa a wɔyɛ tonomtonom a
yanya pɛn. Y’akyerɛkyerɛ nyamesɛm mu nimdeɛ papa paa, ɛne
deɛ ɛkeka ho, na yasua to nnwom te sɛ Abɔfoɔ, nanso mmerɛyɛ bi
wɔ baabi. Mmerɛyɛ bi wɔ hɔ, esiane sɛ wakɔdi nnipa nkyerɛkyerɛ
ɛne ahonhommɔne nnaadaa akyi, sɛ anka wɔbɛba Onyankopɔn
Asɛmmuno.Wɔbɔmmɔden sɛwɔbɛyɛ saa nnoɔma no te sɛwiase.
Wɔtaa sosɔ nkanea hyenhyɛnnwɔ so, te sɛ Hollywood.
55 Ɛda bi ɛha, asɔrefekuo bi a agyedin, Full Gospel tebea
mu ɛwɔ Kansas City, anaasɛ, mepa mokyɛw, ɛwɔ Denver, ɛwɔ
nhyiamu ase, wɔresi asɔredan dɔlla-ɔpepem. Na asɛmpakafoɔ
mpem retwɛn agye sɛnt aduonnum afiri saa asɔrefekuo no ara
mu, ɛde Asɛmpa no awura abosonsomfoɔ no mu. Deɛ yɛhia ɛnnɛ
yɛ ɔhyewbɔ a asɛmpaka-adwene wɔ mu, a Nyankopɔn-asoma,
naHonhom-Kronkron-awoɔ, ɛno bɛwɔOnyankopɔn ahokeka, na
wapue akɔ kwaeɛm nohoa na wayɛ biribi ama Onyankopɔn, sɛ
anka moresi asɔredan akɛseɛ, fɛɛfɛ na morebɔ mmɔden ama no
ayɛfɛ akyɛn ɔfoforɔ deɛ.
56 Mɛpɛ sɛ mɛsom wɔ mission mu, baabi a wɔapra hɔ,
anaasɛ nsanombea, na mewɔ Honhom Kronkron ahofadie na
Nyankopɔn dɔ redɛre kɔ akoma no mu, kyɛn sɛ mɛtena asɔredan
kɛseɛ paa a yɛwɔ no wɔ wiase na nnipa nkyerɛkyerɛ ne gyedie
wuiɛ akyekyere me. Yɛhia ɔhyewbɔ ɛnnɛ a ɛbɛwoso yɛn, na
y’asane akɔ Nokorɛ no mu, na y’asane akɔ Onyankopɔn Asɛm
mu bio.
57 Afei, berɛ a wɔpue kɔɔ hɔ no, na ɛyɛɛ kakra no Yehosafat
ho baa ne ho so na ɔkaa sɛ, “Yɛnni…Ɛyɛ, momma yɛmmisa
Awurade mfa yei ho.”
58 Ɔkaa sɛ, “Ne nyinaa yɛ,” Ahab yɛɛe, na ɔsoma maa wɔkɔfaa
ɔha, asɛnkafoɔ a watete wɔn yie ahannan. Na ɔde wɔn baa soro
hɔ ɛna ɔkaa sɛ, “Yeinom nyinaa yɛ adiyifoɔ.”
59 Na enti wɔkɔɔ wɔn abisa mu, na wɔfirii aseɛ frɛɛe. Na wɔkaa
sɛ, “Aane, wo kɔwɔ asomdwoeɛmu. Awurade kawo ho.”
60 Na afei saa ahannan no nyinaa maa adanseɛ akyire yi no sɛ
wɔnkɔ asomdwoeɛ mu no, na Yehosafat nim…Mo te aseɛ? Hwɛ,
wɔ saa onipa tenenee ni no akomam hɔ no na biribi wɔ hɔ a ɛka
kyerɛɛ no sɛmpupuaa biwɔ efie hɔ baabi. Na biribi nkɔ yie.

61 Ahab kaa sɛ, “Afei yanya ahannan wɔ ha, na wɔde akoma
korɔ, wɔnmu biara ka sɛ, ‘Kɔ, Awurade kamo ho.’”

Nanso Yehosafat kaa sɛ, “Wo nni ɔbaako bio anaa?”
62 Ɔkaa sɛ, “Ɛyɛ, ɛdeɛn na yɛhia baako de aka ho ayɛ, akyire yi a
yanya ahannan afiri nnipa a wɔasua nwoma yie paa wɔ ɔman no
mu no? Wɔn nyinaa reka sɛ ‘Kɔ!’” Na ɛno yɛ adwene mu nimdeɛ.
Nanso ɛwɔ Yehosafat akoma mu no na ɔnim sɛ biribi nkɔ so yie.
Afei, ɔkaa sɛ, “Yɛwɔ ɔbaako ka ho, ɔno neMikaia. Nansome tane
no.” Ɔkaa sɛ, “Ɔreka biribi bɔne berɛ biara, na sɛ ɔnni dwumadie
bi di mpo a nawawuramu, na ɔrebu asafo ahodoɔ no animtia ɛne
biribiara.” Ɔkaa sɛ, “Me tane no.”

Ɔkaa sɛ, “Monkɔ, nkɔfa no mmra na momma yɛntie deɛ
ɔbɛka.”
63 Na berɛ a Mikaia baaeɛ no, ɔkaa sɛ…Wɔkaa sɛ, “Afei, hwɛ,
wo ka adekorɔ no ara sɛ wɔn a aka no.”
64 Ɔkaa sɛ, ɔkaa sɛ, “Mepɛ nko ara…” Ɛno nie. “Mɛka deɛ
Onyankopɔn ka nko ara.” Amen. “Ɛmfa ho ne deɛ mo adiyifoɔ
ka, ɛne deɛ yei ka, ɛne deɛ mo asafo ka, ɛne deɛ wɔka, Mɛka
deɛ Onyankopɔn ka. Onyankopɔn na ɔde hyɛ m’ano mu na mɛka
deɛ Ɔka.” Deɛ yɛhia no ɛnnɛ yɛ Mikaia bebree a wɔbɛka deɛ
Onyankopɔn kaaeɛ. Monhyɛ no nso, enti wɔnyaa no wɔ soro
hɔ, ɛna ɔkaa sɛ, “Momma me anadwo yi.” Enti saa anadwo no
Awurade hyiaa no, na adeɛkyeeɛ no ɔsane baae. Berɛ a ahemfo
mmienu no tenaa ɛpono no mu no, ɔkaa sɛ, “Kɔ so.” Ɔkaa sɛ,
“Kɔ so. Nanso,” ɔkaa sɛ, “Mahunu Israel sɛ nnwan a wɔahwete
a wɔnni hwɛsofoɔ.”
65 Enti saa ɔsɛnkani baako yi, wahyehyɛ ne ho nyinaa, ɔnante
kɔɔ soro hɔ ɛna ɔkɔbɔɔ n’ano so, ɛna ɔkaa sɛ, “Kwan bɛn so na
OnyankopɔnHonhomno fa kɔɔe berɛ a Ɔfirii me so no?”

Ɔkaa sɛ, “Wobɛhunu sɛwo sanewakyi ba a.” Aane.
66 Ɔkaa sɛ, “Montie ha!” Ɔkaa sɛ, “Yɛn ne Nyankopɔn nkoa.
Yɛyɛ ahannan, ɛna wo yɛ baako.”
67 Nanso Mikaia kaa sɛ, “Mɛka akyerɛ mo baabi a mo hawwɔ.”
Amen! Ɔkaa sɛ, “Me hunuu anisoadehunu.” Amen! Ɔkaa sɛ, “Na
me hunuu Onyankopɔn sɛ ɔte N’ahennwa soɔ. Me hunuu Ɔsoro
dɔm no sɛ wɔgyina Ne ho. Na yɛnim sɛ Onyankopɔn Asɛm aka
nnomee agu onipa yi so, ɛnam kwan awafa soɔ no.”
68 Worentumi nhyira deɛ Onyankopɔn adomee, ɛna bonsam
rentumi nnome deɛ Onyankopɔn ahyira. Ɛyɛ ankorankorɛ asɛm,
ɛmfa ho sɛnea ahia woɔ anaasɛ sɛnea wagyimi, sɛnea wonnim
hwee, sɛnea wonsuaa adeɛ da. Deɛ Onyankopɔn ahyira no na
wahyira. Deɛ Onyankopɔn adome no na wadome. Monhunu sɛ
mobɛtete deɛ ɛyɛ papa ɛne deɛ ɛyɛ mfomsoɔmu.
69 Mikaia na ɔnim papa yie sɛ na ɛno nyɛ Awurade na ɔka
saa asɛnkafoɔ no ho. Ɛyɛ, ɛdeɛn na na ɛreha saa asɛnkafoɔ no?
Monhyɛ no nso deɛ wɔyɛeɛ no. Na wasiesie wɔn yie paa. Na

wɔama wɔn aduane a ɛyɛ papa paa adi. Na wɔabɛhyia wɔ wɔn
apontoɔ ase ɛne deɛ ɛkeka ho, ɛne wɔn baakoyɛ mu, kɔsi sɛ na
wɔabɛduru baabi a na wɔnim wɔn ara nyamesɛm mu suahunu
nko ara. Na Twerɛ Kronkron no kaa sɛ na Mikaia, berɛ a na
ɔrehwɛ anisoadehunu no, ɔkaa sɛ, “Onyankopɔn kaa sɛ, ‘Hwan
na yɛbɛtumi anya no ama wakɔ hɔ na wakɔ daadaa Ahab?’ Na
nnaadaa honhom bi kaa sɛ, ‘Mɛkɔ fam hɔ na mafa saa asɛnkafoɔ
no so madaadaa Ahab, ama Ahab apue akɔ hɔ, sɛdeɛ ɛbɛyɛ a
Onyankopɔn Asɛm bɛba mu.’”
70 Afei, ɛnnɛ nnipa bebree na wɔretie…(Afei, Kwasiada
sukuu, me dɔ no.) Monhwɛ, nnipa bebree na wɔretie nnaadaa
ahonhom sɛ anka wɔbɛfa Onyankopɔn Asɛm no. Ahonhom no,
wɔwɔ wiase. Wɔyɛ ahonhommɔne. Na wɔkɔ baabi bebree na
wɔkɔ nnipa ntam, asɔfoɔ. Wɔkɔ asafo mma ntam. Wɔkɔ nnipa
papa ntam. Na wɔma wɔn wura, nnaadaa mu. Na wɔka nsɛm bi,
wɔyɛ nnoɔma bi, na wɔkyerɛkyerɛ nnoɔma bi, na wɔsua nneyɛɛ
bi, a ɛne Onyankopɔn Asɛm bɔ abira. Ɛnnɛ, asɔrefoɔ asɔfoɔ no
wɔma wɔn nkurɔfoɔ no to sopaa wɔ asafo ahodoɔ no mu, dodoɔ
no ara. Seesei, ɛnyɛ wɔn nyinaa na wɔyɛ Katolik, Matemehofoɔ
no bebree nso yɛ saa.
71 Deɛ wɔabɔ mmɔden ayɛ ne sɛ wɔde biribi ahyɛ ananmu.
Wɔbɔ mmɔden fa nhyehyɛeɛ foforɔ de yɛ adwuma. Wɔbɔɔ
mmɔden de nwomasua yɛɛ adwuma, de hyɛɛ Honhom Kronkron
no ananmu. Morentumi nyɛ da, ɛmfa ho ne sɛnea mo nnipa no
bɛnya nwomasua papa. Me susu sɛ ɛyɛ biribi papa de ma no
sɛ wɔbɛtete no. Nanso sɛ wannya Honhom Kronkron no anka
ɛno ho a, ne nwomasua no renyɛ papa biara mma no. Nwomasua
rentumi nsi HonhomKronkron kannie no ananmuda. Amen.
72 Monhyɛ no nso, wɔn, sɛ anka ɛbɛyɛ Yei no, wɔabɔ mmɔden
afa sɛ wɔrekyea nsamu de ama tete-berɛ suahunu no a na yɛwɔ
no. Ɛnnɛ asafo no abɛyɛ nnɛɛmafoɔ adeɛ. Wɔnante kɔ soro na
wɔtene ayɔnkofa nsa nifa ma wɔn, na ɛno ne kwan a wɔfa so yɛ
no. Nanso ɛrensi tete-amammerɛ adwotwa akonwa no ananmu
da baabi a adebɔneyɛfoɔ teaam na wɔne Onyankopɔn toto no yie.
Ɛyɛ nokorɛ.
73 Ɛnnɛ wɔrebɔ mmɔden sɛ wɔde biribi bɛsi Onyankopɔn
ntotosoɔ du no ananmu. Wɔrebɔ mmɔden sɛ wɔde biribi bɛyɛ
adwuma. Wɔrebɔ mmɔden ayɛ no sononko. Wɔkɔ fam hɔ na
wɔadi bunko agorɔ wɔ asafo ahodoɔ no mu, wɔto loto. Loto rensi
Onyankopɔn ntotosoɔ du ananmu da. Anwummerɛ adidie, kuntu
tɔn, peteem adidie, de rehwehwɛ sika atua ɛka ahodoɔ afiri hɔ,
ɛrensi Onyankopɔn Daa ntotosoɔ du ɛne akomaka afɔrebɔdeɛ
ananmu da. Ɛrenyɛ da. Nanso yɛrebɔmmɔden ayɛ.
74 Ɛyɛ deɛn? Ɛyɛ nnaadaa ahonhom a ɛreba fam, rebɔ
mmɔden sɛ yɛde-…biribi bɛsi Onyankopɔn Asɛm no ananmu.
Onyankopɔn nni nsiananmu biara mma N’Asɛm. Ɛyɛ Daa ɛne
daapem. Onyankopɔn nni biribiara a wɔde si gyidie ananmu.

Gyidie nni nsiananmu biara. Anidasoɔ rensi gyidie ananmu
da. Gyidie yɛ ɔno nko ara. Ɛgyina ɔno nko ara. Ɛrensi
ɔno…Anidasoɔ rentumi nsi n’ananmu da. Anidasoɔ ne adeɛ a
yɛrehwehwɛ ho ahodasoɔ, deɛ yɛnhunuuɛ ho adanseɛ, anaasɛ
gyidie ne ɛno, mmom. Mo ahu? Anidasoɔ yɛ adeɛ baako; gyedie
yɛ foforɔ. Anidasoɔ nya ahodasoɔ ma no; gyedie anya. Baako
yɛ adwene mu nimdeɛ gyidie; ɔfoforɔ no yɛ Onyankopɔn adiyie
tenn. Ɛrensi n’ananmu da. Yɛrebɔ mmɔden, nanso yɛreyɛ saa
nsiananmu yinom nyinaa.
75 Yɛrebɔ mmɔden si asɔre akɛseɛ ahodoɔ sɛ anka yɛbɛsoma
asɛmpakafoɔ no. Nsiananmu foforɔ. Yesu anhyɛ obiara sɔfoɔ
da sɛ ɔnsi asɔredan da. Wanhyɛ saa ɛwɔ Twerɛ Kronkron no
mu. Y’asisi asɔfoɔ nteteɛbea ahodoɔ, wɔde ɛno asi asɛmpakafoɔ
ananmu. Yɛn…Yesu anka ankyerɛ yɛn sɛ yɛnsisi asɔfoɔ
nteteɛbea. Wɔn nyinaa yɛ. Nwomasua, yɛrebɔ mmɔden sɛ ɛno
bɛsi ɛno ananmu. Ɛrenyɛ da. Yesu ahyɛdeɛ no na ɛyɛ sɛ “monkɔ
wiase nyinaa na monkɔ ka Asɛmpa no nkyerɛ abɔdeɛ nyinaa,” de
ma awieɛ berɛ no. Enti nsiananmu yinom nyinaa a yɛwɔ yi rensi
adekann no ananmu da.
76 Da bi me nyaa suahunu bi, a ɛyɛ nsiananmu. Me nyaa kaka
berɛ a ɛdikan, na ɛsɛ sɛ metu me se. Anɔpa yi mewɔ atorɔ se a
ɛhyɛ hɔ. Ɛyɛ den ma me sɛ mɛkasa. Ɛrentumi nsi ade kann no
ananmu da. Daabi, owura! Oh, me!
77 Wobɛtumi afa nnipa bi na w’ahyehyɛ no ntaadeɛ, woyɛ no
firi dua mu, twɔɔko, deɛ wopɛ biara, na wahyehyɛ no saa.
Ɔnni atenka biara, ahonim biara. Ɔrentumi nsi nnipa kann
biara ananmu da. Saa nso na kasa hunu bi bɛsɔre na waka sɛ,
“M’abɛka asafo no ho. Mɛbɔ mmɔden sɛ mɛyɛ deɛ ɛyɛ papa
kakra.” Ɛrentumi nsi nokorɛ tete-kwan so, deɛ Nyankopɔn-
asoma no, Honhom-Kronkron adwensakyera a ɛma onipa yɛ
sononko wɔ n’akoma mu. Ɛrentumi nyɛ, ɛfiri sɛ Nkwa biara nni
ne mu. Biribiara nni hɔ a ɛbɛma no Nkwa.
78 Ɛnkyɛree wɔ ha me hunuu mfoninyɛfoɔ kɛseɛ bi a ɔde yei
baaeɛ, odwumfoɔ bi, me kyerɛ sɛ, ɔyɛɛ saa Mose mfonini yi.
Merentumi mmɔ ne din seesei. Ɔyɛ Helani mfoninyɛfoɔ. Ɔde ne
nkwa twaa so. Na berɛ a ɔnyaa no sɛdeɛ ɔsusuu sɛ ɛwie pɛ no,
nani bɛgyee saaMose honi no ho ara sɛ, ɔde adeɛ bɔɔ ne kotodwe,
na ɔkaa sɛ, “Kasa, Mose!” Ɛsɛɛ adekann no ara sɛ! Ne nhwɛsoɔ
no wiee pɛ kɔsii sɛ ɛsɛɛ Mose ara sɛ, wɔ ne nsusuɛ mu, sɛ ɔde
asaeɛ bɔɔ no sɛ ɔbɛnya atenka a.
79 Asafo no mfa nhyɛ n’adwene mu. Ɛmfa ho ne nsiananmu
dodoɔ a mobɛyɛ, sɛnea asɔremma dodoɔ mowɔ, sɛnea moto mo
nnwom yie fa, sɛnea mo asɔremma siesie wɔn ho yie fa, sɛnea
mowɔ yei, sɛɛ anaasɛ ɔfoforɔ no, mobɛtumi abɔ, anya atenka,
biribiara. Ɛrentumi nsi Nkwa ananmu da, kɔsi sɛ Kristo bɛba
fam wɔ Honhom Kronkron tebea mu, aba saa asafo no mu, na
wama no suahunu foforɔ a wɔawo wɔn foforɔ. Ɛrentumi nsi

Onyankopɔn Asɛm no ananmu da. Onyankopɔn Asɛm nko ara
na ɛgyina hɔ.
80 Mikaia na ɔwɔ Asɛm no. Na ɔnim sɛ ɔwɔ Asɛm no. Na
ɔwɔ Asɛm no a wɔatwerɛ, na ɔnam anisoadehunu so nso na
Ɔnyaeɛ. Na ɔnim deɛ Onyankopɔn aka wɔ N’Asɛm mu. Ɔnim
deɛ Onyankopɔn nam anisoadehunu mu kaaeɛ. Wɔn baanu no
kabom. Na ɔnim sɛ ɛyɛ Nokorɛ, ne saa nti na ɔnsuro.
81 Nanso saa nnaadaa honhom yi, monhwɛ deɛ ayɛ, ɛnnɛ.
Sɛ wɔbɛnya asɔremma bebree, sɛ wɔbɛyɛ asɔremma papa,
wɔde susudua no aba fam wɔ tete-kwan so Honhom Kronkron
nkyerɛkyerɛ no. Ɛma mmarima no kwan ma wɔyɛ apontoɔ wɔn
ho wɔn ho, wɔpue kɔ dan no ase kɔdi agorɔ. Ɛno rentumi nsi
abansoro dan no mu ananmu, baabi a na wɔrebɔ mpaeɛ agye
Honhom Kronkron no. Ɛmaa mmaa kwan ma wɔhyia na wɔyi
aseresɛm ɛne nnoɔma, na wɔnya nkwaseasɛm bebree a ɛmma
hwee. Ɛno rensi mpaebɔ nhyiamu ananmu da. Mmaa, kwan a
wɔfa so pue nawɔsiesie wɔn ho ɛnnɛ, ɛyɛ—ɛyɛ animguaseɛ.
82 Metee biribi a Onuabarima Neville kaaeɛ, ɔkaa sɛ,
“Amerikafoɔ ahiafoɔ no,” ɔkaa sɛ, “wɔde wɔn ntaadeɛ nyinaa kɔ
amanɔne.” Ɛyɛ nokorɛ. Wɔde wɔn ntaadeɛ a wɔhyɛ no aseɛ na
ɛnenam. Wɔn…Ɛyɛ nokorɛ. Ɛsɛ sɛ anka wɔde ma asɛmpakafoɔ
no, ɛfiri sɛ asɛmpakafoɔ no…Nnipa no ɛne abosonsomfoɔ no a
wɔwɔ ɔman foforɔ so no rehyɛ. Saa nkurɔfoɔ yinom nni bi nso
wɔreyɛ, ayɛ te sɛ wɔpɛ.
83 Mɛka akyerɛ mo, biribi wɔ hɔ a wadane kɔ bɔne mu, na
ɛno yɛ Yesu Kristo Asɛmpa no ka no. Ɛyɛ honhommɔne na
ɛyi mo ntaadeɛ no. Na onipa baako nni Twerɛ Kronkron no
mu a wɔtetee wɔn ntaadeɛ firii wɔn ho pɛn, na ɔyɛ onipa a
honhommɔne ahyɛ no mma. Na waba wɔ kwan ketewaa bi so
ɛnnɛ, te sɛ ɛyɛ amanfoɔ, te sɛ ɛyɛ papa, te sɛ ne yinaa yɛ papa.
“Ewiem yɛ nwunu, na ɛbɛma wo ho ayɛ wo nwunu sɛ wobɛyi wo
ntaadeɛ a.” Ɔbarima ɔrekɔ soro-ne-fam adihɔ, na wabɔ adagya
ara ne sa, ɛna mmaa nso saa ara. Adɛn, wabɛyɛ sɛ ɔbuo biara
nni hɔ mma wo kyɛne deɛ wɔde ma nkraman, wɔn ho wɔn ho.
Asɛm bɛnea? Ɛnyɛ sɛ merebɔ mmɔden atia mo. Merehwehwɛ
maka makyerɛ mo kɛkɛ sɛ ɛyɛ adamone nhyɛsoɔ, ɛna moretie
nnaadaa ahonhom a wɔreka kyerɛ mo sɛ, “na nyinaa yɛ papa,”
nanso ɛyɛ atorɔ.
84 Ayuo aba no bɛwo ayuo nko ara. Sɛ wo yɛ Kristoni a,
worenyɛ saa.Worentumi nyɛ.Worentumi nyɛ kɛkɛ.Wowɔ adwene
mu gyidie na wo ka sɛ, “Onuabarima Branham, me gye Twerɛ
Kronkron no di.” Wo bra kyerɛ sɛ wonye nni. Amen. Nnaadaa
ahonhom ne Onyankopɔn Asɛm redi asie.
85 Na ɔnim baabi a ɔgyina, na Mikaia yɛeɛ. Na ɔwɔ Nyankopɔn
Asɛm no. Na ɔyɛ obi a dodoɔ no nye no nto mu. Na obiara mpɛ
n’asɛm ɛfiri sɛ ɔkaa Nokorɛ no, ɛwɔmu sɛ na wɔpɛ saa asɛnkafoɔ
no asɛm.

86 Afei, adeɛ foforɔ a ɛsiiɛ nie. Me gyedi na me susu sɛ ɔbarima
biara a ɔwɔ suahunu wɔ Onyankopɔn mu no, anaasɛ ɔbaa, ɛsɛ sɛ
ɛba sɛ ɔnya atenka kakra. Megye di. Ɛyɛ nokorɛ. Nanso monim
adeɛ? Wɔafa honam mu atenka sɛ Honhom Kronkron mu asubɔ.
Wɔyɛ dede bebree, a biribiara nni mu. Wo deɛ tena ase kronkron
mu sɛdeɛ wo yɛ dede, afei wo ho bɛtɔ wo. Honam mu atenka
nokorɛ ni ne nyinaa yɛ; “mfasoɔ kakra wɔ nipadua mu atenetene
mu.” Nanso nnaadaa ahonhom awura kronkronfoɔ nkurɔfoɔ no
mu, na wɔanya wɔn ama wɔde wɔn ho ato so “esiane sɛ wɔtumi
teateam nti” anaasɛ “esiane sɛ wɔtumi sa nti, esiane sɛ wɔtumi
nya atenka nti.”

87 Saa papa panin no a ɔwɔ fam hɔ no, adiyifoɔ no nyinaa panin
no, asɛnkafoɔ no, na ɔwɔ ahotosoɔ ara sɛ ɔyɛ papa, ɔyɛɛ abɛn
mmienu faae na ɔde saae twaa ne ho, na ɔyɛɛ basabasa kɛseɛ paa.
Na ɔrekɔpia Asiria asraafoɔ no afiri ɔman no mu. Nanso na ɛyɛ
atorɔ! Onyankopɔn Asɛm aka no sononko. Amen. Hwɛ, watenka
bɛtumi ayɛ papa, sɛ wowɔ adwene papa tae akyire a, atenka papa
a ɛrepia watenka no.

88 Dawid saae wɔ Awurade anim, na ne yere seree no. Na
Onyankopɔn firi Soro hwɛɛe, ɔkaa sɛ, “Dawid, wo yɛ onipa a
woda Me Ara m’akoma ho.” Nanso na n’adwene yɛ papa. Na
n’abrabɔ yɛ papa, ɛtae akyire.

89 Enti, sɛ yɛtumi nya atenka no, ɛno nkyerɛ sɛ yanya
nkwagyeɛ. Esiane sɛ yɛkɔ asɔre no, nkyerɛ sɛ yanya nkwagyeɛ.
Monnye saa nnaadaa ahonhom no nni. OnyankopɔnHonhom paa
no, a ɛyɛ Nyankopɔn Asɛm kann no, yɛ Nyankopɔn Nokorɛ no;
a ɛyɛ Nyankopɔn Aba, ɔbɛwo Nyankopɔn wɔ w’abrabɔ mu; anya
nyamesu, ɔhoteni, kronkron.

90 Wɔnnipa bebreemuno yɛhunu baabi a atenka, ɛne deɛ ɛkeka
ho, ɛde kasa kurokuro ba hɔ ɛne nsekuro, ɛne amumuyɔsɛm
ahodoɔ nyinaa bi. Onuabarima, ɛno yɛ awuduro wɔ asafo no
mu. Ɛyɛ honhommɔne tumi. Honhom a ɛfiri mmarima ɛne mmaa
mu a wɔba wɔn ntam, na wɔbɔ mmɔden pia firi hɔ, ka sɛ, “Yei
nyɛ papa, na yei nyɛ papa, na sɛɛ nyɛ papa.” Sɛ wobɛhwehwɛ
mu a, ɛdu mu nkron no ɛyɛ nnipa no ara a ɔreteam no, ɔno na
ɔnyɛ papa. Amen. Onyankopɔn kyiri ntawantawa wɔ anuanom
ntam. Monya ɔbuo, monyɛ kronkron, monnɔ Onyankopɔn, mone
No ngyina. Na mprɛ tenten a wonim sɛ w’abrabɔ ne Twerɛ
Kronkron no kɔ pɛ no, ɛne akomamu ahoteɛ, adwene mu ahoteɛ,
ɔdɔ a wonya ma wonua, worebɔ mmɔden paa aboa Onyankopɔn
Ahennie no, na woreyɛ saa nnoɔma no, wosiesie wo ho yie, wobɔ
bra papa, worekasa yie, worekɔ beaeɛ papa, afei wobɛtumi anya
atenka a wopɛ nyinaa, na obiara bɛgye adi.

91 Yesu kaa sɛ, “Mo ne asase no so nkyene no. Sɛ nkyene no yera
ne dɛ a, ɛnyɛ mma hwee bio, wɔhwie gu na nnipa tiatia so.” Sɛ
woyɛ nkyene nko ara a, ɛnyɛ papa. Mmom sɛ wowɔ ɛdɛ no wɔ mu

a, wobɛyɛ dɛ na sukɔm bɛde ewiase. Wo deɛ yɛdɛ sɛ nkyene, ɛho
sukɔm bɛde wɔn. Oh, me!
92 Nnaadaa ahonhom repue, adamone a wasesa wɔn ho.
Monhwɛ, yɛwɔ nna a ɛdi akyire no mu. Yɛwɔ awieɛ berɛ no mu.
Ewiase no asiesie ne ho reba nempɔnpɔnsoɔ, te sɛ ekurompɔmpɔ
a ɛwɔ baabi a ɛrebɛpae nna yi mu baako na ɛdwo no apue afiri
mu. Abɛyɛ afifideɛ. Aduro biara nni hɔ a ɛbɛtumi asa yadeɛ no.
Wɔapo aduro no—no. Wɔapo ayaresa no. Wo deɛ fa mpɔmpɔ a
ɛrehono hɔ, na sɛ wamfa pɛnisilin anaasɛ biribi ammɔ no amfiri
hɔ a, anaasɛ biribi foforɔ a, ɛbɛkɔ so ahono ara kɔsi sɛ ɛbɛpae.
93 Ɛno ne deɛ ewiase ayɛ. Ɛhyɛɛ aseɛ, ɛnkyɛree koraa, ɛbɛgyae
mu. Wɔfirii ho wɔ nsusuiɛ kɛseɛ bi ho, atorɔ ahonhom baa mu
na wɔfirii aseɛ ka kyerɛɛ nnipa no yei, sɛɛ, anaasɛ ɔfoforɔ no.
Yɛtetee yɛn mu asɔrefekuo ahodoɔ bɛyɛ ahankron, a obiara wɔ
nkyerɛkyerɛ sononko. Wɔka sɛ, “Yɛgye yei di, ɛno ara ne no! Ne
nyinaa ne deɛ yɛgye die.” Wɔrentumi ma Honhom Kronkron no
mma mu. Wɔrentumi nya kwan-ho-akwanya. Onyankopɔn wɔ
nkurɔfoɔ bi a wɔtumi team, afei na ɛsɛ sɛ obiara team. Wɔwɔ
binom a wɔtumi ka kasa foforɔ, afei na ɛsɛ sɛ obiara ka kasa
foforɔ. Wɔwɔ yeinom nyinaa, kɔsi sɛ wɔbɛyɛ (ɛdeɛn?) nnaadaa
ahonhom agu ho fi koraa, wɔredaadaa nkurɔfoɔ ma wɔyɛ saa
atenka ahodoɔ yi wɔ berɛ a Onyankopɔn biara nni mu koraa.
Afei wɔpue na wɔkɔbɔ bra biara a wɔpɛ sɛ wɔbɔ, na afei wafrɛ
no “Kristoni.”
94 Na ewiase hwɛ no dinn, ka sɛ, “Ɛyɛ, monhwɛ hɔ! Meyɛ papa
sɛdeɛ wɔteɛ no.”
95 Te sɛ deɛ me kaa no adano anadwo no ɛfa prako ho no, ɛfa
ɔdebɔneyɛni ho no. Worentumi mmɔ no soboɔ…Ɔdebɔneyɛni
yɛ ɔdebɔneyɛni. Mmɔ mmɔden sɛ wobɛyɛ nsakraeɛ wɔ ne suban
ho. Mmɔ mmɔden nka sei, sɛɛ, anaasɛ ɔfoforɔ nkyerɛ no. Ɔyɛ
ɔdebɛneyɛni, ahyɛaseɛ no ara. Ɔyɛ prako, ahyɛaseɛ no ara.
Ɔnnim biribi foforɔ. Sɛ ɔkɔhwɛ sini a, na ɔkɔ Kwasiada a, na ɔkɔ
bɔɔl agorɔ a, na ɔyɛ saa nnoɔma yi nyinaa a, ɔyɛ ɔdebɔneyɛni, firi
ahyɛaseɛ no. Ne su te sɛ prako. Prako dada no de ne hwene wura
sumina a aboa anomu na ɔdi aba a ɛwɔmu nyinaa, ɛne biribiara;
ɛyɛ, ɛno, ɔyɛ prako. Worentumi mmɔ no soboɔ. Ɔyɛ prako. Saa
kwan no so na adebɔneyɛfoɔ teɛ. Nanso sɛ wokɔ na wofrɛ wo
ho Kristoni a, na wo ne no de mo hwene kɔ wura mu a, ɛnneɛ na
wonyɛ papa biara nkyɛne deɛ ɔteɛ, mmom,wonyɛ koraa.Momfiri
mu mfiri. Mo mpo wiase. Mo mpo. Momma Onyankopɔn kwan.
Mo mpo.
96 Sɛn na yɛ poɔ? Nnipa bebree nhunu ɛnnɛ, wɔreka sɛ, “Ɛyɛ,
Onuabarima Branham, sɛn na yɛ poɔ?” Me nim sɛ mo ate
anyamesɛm ho nimdeɛ bebree afa ho, “mompo.” Nnipa bebree te
mfifire, rebɔmmɔden sɛwɔpoɔ. Nnipa pii baa ha nawɔka sɛ, “Na
merekɔ yɛ abuadadie nna-aduannan sɛdeɛ mɛtumi ayɛ biribi.”
Wonhia abuadadie nna-aduanan. Wo hia sɛ wo po wiase ɛne saa

bonsam nnoɔma yinom nyinaa, na wo fa Onyankopɔn Asɛm wɔ
w’akoma mu. Ɛsɛ sɛ wɔkyerɛkyerɛ mo sɛnea wɔyɛ saa. Wonyɛ
sɛ worehuri kɔ soro-ne-fam, ɛna wonyɛ no wɔ nna-aduannan
abuadadie soɔ. Wo yɛ no akoma a abubuo ama Onyankopɔn
Tumfoɔ so.
97 Te sɛ abɔfra kumaa. Me hunuu m’abɔfra kumaa no wɔ akyire
hɔ, nemaame rebɔmmɔden sɛ ɔde ne soro ataadeɛ ketewa hyɛ no,
anɔpa yi. Na ɔpɛ sɛ ɔde ne nsa ketewa no hyɛ atadeɛ nsa no mu.
Na ɔrentumi mfa ne nsa nhyɛ hɔ; ɔnnim sɛnea wɔyɛ no. Ɛsɛ sɛ
wokyerɛ ne nsa ketewa no kwan. Ɔpɛ sɛ ɔde ne nsa wura mu,
nanso ɔde repempem ɛho nyinaa. Ɔnnuru atadeɛ no nsa no ho
da. Ɔnim sɛ ɔnuruu nsa no ho.
98 Na saa ara na wo nim sɛ wo ne Onyankopɔn ntam nyɛ
papa, berɛ a wokɔ so ara di nsekuro, atorɔ, woreyɛ biribiara.
Worentumi ne Nyankopɔn ntam nyɛ papa, memfa ho ne asafo
dodoɔ awo kɔmu, kɔsi sɛwo kra bɛnya nsakyeraeɛ. Onuabarima,
ɛno yɛ tete deɛ, nanso ɛno na ɛbɛhuru akɔ fam na ɛde biribi
awura w’akoma mu. Ɛyɛ!
99 Bɔ mmɔden fa ne nsa hyɛ mu, ɛsɛ sɛ ɔnya obi na ɔkyerɛ no
kɔ mu, sɛnea ɔde ne nsa hyɛ mu. Afei sɛ ɔde ne nsa hyɛ ne soro
atadeɛ ketewa nomu a, ɔhunu sɛ ne ho atɔ no.
100 Saa kwan no ara so na ɛteɛ ma Kristoni biara a wawo
no foforɔ. Sɛ ɔba Onyankopɔn mu ankasa a, ɔhwɛ de ne bra
toto Nyankopɔn Asɛm ho na ɔhunu sɛ ɔne Ɛmu ketekete biara
yɛ pɛpɛɛpɛ. Ɔwɔ abodwokyɛre, ɔdwoɔ, dinn, ahobrɛaseɛ, tumi,
gyidie, ɔdɔ, anigyeɛ, asomdwoeɛ. Ɔnni akɔneaba te sɛ po a ɔhaw
aba soɔ. Ɔnha ne ho wɔ biribi ketewa biara ho. Ɔnhuribhuri
ɛha ɛne ɛhɔ, te sɛ toa ano a ɛda po a ahum wɔ soɔ. Ɔyɛ
pintinn. Nakoma mu te. Nadwene mu te. Ne nsusuiɛ ho te.
Ne nsiananmu yɛ papa. Na ɔnim sɛ ɔne Onyankopɔn Asɛm
no yɛ pɛpɛɛpɛ. Amanehunukrom nyinaa rentumi mpia no. Ɔne
Onyankopɔn Asɛm no yɛ pɛpɛɛpɛ. Ɔwɔ Ɔsoro dɔ, ahoteɛ wɔ
n’akoma mu, de ma ɔbarima ɛne ɔbaa biara. Ɔwɔ…Wayi ne
ho afiri wiase nnoɔma ho, wawu ama no; ɔmpɛ wɔn bio. Adɛn,
na worentumi mma Honhom-Kronkron abaayewa nhyɛ saa
animguaseɛ-ntaadeɛ no na ɔmpue hɔ nnye hwee.Daabi, owura.
101 Afei, ɛho nhia sɛ wobɛkɔ na waka akyerɛ no sɛ wayɛ
mfomsoɔ, ɛfiri sɛ ɔnnye wo nni, ɛfiri sɛ deɛ ɔnim nyinaa ne
no. Ɛno ne n’anigyeɛ. Ɔbaa no de saa nnoɔma no hyehyɛ ne
ho; wɔpue, anwummerɛ, sɛ mmarima no ba fie a; wɔreba abɛdɔ
nsensanwɔ adihɔ, sɛ deɛ…Nawoka kyerɛme sɛ ɛyɛ papa? Ɔbaa,
me nkyerɛ sɛ wo yɛ—wo yɛ bɔne. Menkyerɛ sɛ woyɛ ohohwini.
Mmom wonhunu sɛ, onuabaa, sɛ honhom fi na akye woɔ. Ɛdeɛn
na woyɛ de gyeɛ? Wowɔ nyansa dodoɔ ara sɛ wonim sɛ ɛno nyɛ
dwoo. Ɛyɛ hye kakra. Honhom fi bi wɔ hɔ.
102 Mo ka sɛ, “Me? Me, kɔɔ asɔre!” Nebukadnesa na ɔyɛ onipa
kɛseɛ. Nanso, esiane sɛ ɔyɛɛ ahomasoɔ nti, Onyankopɔn maa no

nantwibedeɛ honhom, na ɔmaa no wee nsensan mfirinhyia nson,
na ne bɔwerɛ fuu te sɛ deɛ saa mmaa yinom yɛ wɔ ha yi. Ɛyɛ
nokorɛ. Na honhommɔne hyɛɛ no ma.
103 Honhommɔne hyɛɛ ɔbarima bi ma na ɔyii ne ntaadeɛ gui. Na
wɔntumi nhyɛ no ataadeɛ. Mohu deɛ merekyerɛ no? Ɛyɛ nnaadaa
ahonhom.
104 Mo asafo no pene so. Mo asɛnkafoɔ no suro sɛ wɔka biribi,
wɔsuro sɛ montua mo ntotosoɔ du bio. Ɛno ntira. Ɛno ne
ɔhaw no. Me, papa paa! Ɛbɛyɛ dɛn na waka asɛm no akyerɛ
mpɛtɛ kuo, gyesɛ woma wɔn sakyera na wɔne Nyankopɔn
ntam yɛ papa, wɔ ahyeaseɛ no? Wɔde wɔn hwene bɛhuahua
nnoɔma funu aberɛ nyinaa. Deɛ mo hia yɛ sɛ yɛreboa ano,
na tete-kwan ɔhyewbɔ apra afiri mpoano akɔsi mpoano, na
yanya mmarima ɛne mmaa ama wɔne Nyankopɔn ntam ayɛ
papa. Mongyae mu, wiase nnoɔma no mu! Mongyae mu, asɛnka
nketewa yɛde nan-mmerɛmerɛ tiatiasoɔ. Amen. Monka Asɛmpa
no. Onyankopɔn kaa saa. “Sɛ mo dɔ ewiase a, anaasɛ wiase
nnoɔma a, Onyankopɔn dɔ nompo nni momu.”
105 Nkrufoɔ tumi huri kɔ soro-ɛne-fam, na wɔteam anadwo mu
nyinaa, na wɔka kasa foforɔ te sɛ worehwie adua gu nantwie
nwoma a awoɔ so; wɔfiri pue, adekyeɛ, ɔde abufuo dodoɔ a wɔde
ne seradaa a ɛkɔ ntɛmntɛm ko, ɔpue kɔ na ɔka biribi wɔ asafo
no mu a ɛbɛma asafo no nyinaa mu atete. Ɛnyɛ hwee wɔ wiase
gyesɛ nnaadaa, adamone ahonhom! Wɔpɛ sɛ wɔsane ba Asɛm no
ho, baabi a Onyankopɔn yɛ kronn, kronkron. Amen. Ɛyɛ nokorɛ.
Nnaadaa ahonhom ne Onyankopɔn Asɛm redi asie!
106 Ɔbarima bi wɔ ha, ɛnkyɛree, ɔnyaa ɔbaa kumaa bi…
Katolikfoɔwɔ bebreewɔ hɔ.Wɔ ne bratwa berɛmu no, ɛpue fa ne
nsam ɛne ne moma so. Sɛ Honhom Kronkron ɔsɛnkani papa…
Me susuui. Saa ɔbarima no na ɔwɔ toa a saa adeɛ no wɔ mu, firi
ɔbaa no nsam, ɔde nenam resra nnipa ngo. Hwew! Ahummɔborɔ!
Ɛyɛ antikristo! Memfa ho sɛ mogya firi ne hwene mu anaasɛ ɛfiri
ne tiri mu, anaasɛ baabi, onuabarima, mogya biara nni hɔ a ɛbɛsi
Yesu Kristo Nyankopɔn Ba no deɛ no ananmu. Ɛno nko ara ne
Mogya a me nim biribi fa ho. Ɔbɛtumi anya ngo a ɛrehwie firi
ne nsa baako mu, na nsa afiri ɔfoforɔ no mu, nanso, sɛ wo de yɛ
adwumawɔ nyamesom tebea biaramu a, ɛyɛ bonsam. Sɛwohunu
sɛnea asɛnkafoɔ gye saa nnoɔma no tom fa!
107 Deɛ yɛhia, ne sɛ yɛsane ba Nwoma Kwankyerɛfoɔ no mu,
yɛsane ba Onyankopɔn Asɛm no mu! Yei ne Onyankopɔn Asɛm
no, tete nhyira Twerɛ Kronkron no. Woka sɛ, “Ɛyɛ, mesuro sɛ
mɛyɛ saa, Onuabarima Branham. Mesuro sɛ mɛhwere m’anigyeɛ
no bi.” Asɛm bɛn ne no?Wo nnim deɛ anigyeɛ teɛ.
108 Maka sɛmemmu ɔsabofoɔ fɔ sɛ ɔpue na ɔkɔboro nsa. Nnoɔma
nyina ayɛ basaa ama no. Ɔnnim. Ɔsɔre, anɔpa a, na ɔwɔ awerɛhoɔ
mu, tipaeɛ. Ɔpue abɔntene na ɔkɔgye nsa ntoa mmienu anaasɛ

mmiɛnsa, na ɔpue abɔntene na ɔkɔgye hwiski, ɛne saa nnoɔma
no nyinaa bi.

Tawanom ni ketewa no tena akyire na ɔnom tawa, na ɔhu fa
ne hwene mu te sɛ deɛ ɔyɛ keteke a ɛfa nnoɔma. Ne nyinaa ne
no. Me mmu no fɔ; anigyeɛ a ɔnim nyinaa ne no. Deɛ ɔnim fa ho
nyinaa ne no. Ɔyɛ prako, ne su ne no.
109 Wo ani awu wo a woka sɛ woyɛ Kristoni na wode wo ho
to saa nnoɔma no so de nya anigyeɛ, berɛ a Honhom Kronkron
Asɛmpa no nyɛ hwee sɛ anigyeɛ tumifie kɛseɛ baako. Honhom
Kronkron Asɛmpa no yɛ adeɛ a ɛwie boro de ma onipa biara
a wanya awerɛhoɔ. Wo bɛnom Yesu Kristo Asɛmpa nsuo no, na
HonhomKronkron no ahyɛwomma,wo boro nsa kɔsi sɛwobɛfiri
wiase yi mu, amen, anigyeɛ a ɛnni kabea na animuonyam ahyɛ
ma. Daa nkanyan wɔ hɔ. Ɛyɛ daa boro, wɔboro no adekyeɛ ɛne
anadwo! Amen. Ɛno ne Onyankopɔn Asɛm.
110 Asafo no ba, wɔgye nnoɔma foforɔ to mu. Ɛsɛ sɛ wɔnya
apontoɔ ketewa bi baabi awɔn nyinaa pue kɔmpoano, kɔgyewɔn
ahome. Kaad apontoɔ nhyiamu, de ma ayɔnkofa. Ɛyɛ nokorɛ.
Wɔdi asa, ɛtɔ dabi a, ɛwɔ fekuni baako fie, ɛtɔ dabi a ɛwɔ
asɔredan no aseɛ. Asa, wɔregye ato mu, wɔrebɔ mmɔden anya
biribi ama akomatɔyamu. Ɛyɛ deɛn asɛm? Wɔyɛ mprako kuo
kɛseɛ, sɛ ɛteɛ biara. Wɔyɛ mprako, firi ahyɛaseɛ no. Sɛ wɔne
Kristo bɔ mpunempu a, anka wɔbɛnya anigyeɛ pii, saa nnoɔma
bɛwu akyɛne anadwo dasuom, ama wɔn. Asɛmpa, waboro
Honhommu, anigyeɛ a ɛnni kabea ɛna animounyamahyɛmma.
111 Ɛmmu ɔdebɔneyɛni no fɔ; nya mmɔborɔhunu ma no. Ma no
nkɔ so na ɔnom n’abua, ma no nnom ne nsa, ma no nya ne kaad
apontoɔ. Ɛno ne n’anigyedeɛ. Mmu no fɔ. Ɔreba fie ɛne biribiara,
wabrɛ ɛna wahodwo, ɔpɛ anigyedeɛ bi. Deɛ ɛsɛ sɛ wo yɛ ne sɛ bɔ
nyamesu abrabɔ sɛ wobɛtumi akyerɛ no sɛ Asɛmpa nowɔmmɔho
mpem du sene saa, de ma no. [Ahoma no so yɛ hunu—Ɔs.] Na sɛ
ɔwuwɔ saa tebea nomu a, ɔbɛkɔ amanehunukrom,wɔ ne nsanom
no mu. Ɛno yɛ bonsam nsa boro. Sɛ ɔwu a, ɔretwe saa abua dada
no a, Onyankopɔn ne wɔn Temmuafoɔ. Sɛ ɔwu a, ɔrekɔ hat, ɔredi
asa, na ɔhyɛ ntaade bɔne nenam,Onyankopɔn newɔTemmuafoɔ.
112 Nanso adeɛ baako bi wɔ hɔ, sɛ wo wu wɔ Honhom Kronkron
no ngosra no Tumi ase a, te sɛ deɛ Stefano yɛɛeɛ no berɛ a
ɔhwɛɛ Nyankopɔn anim no, ɔkaa sɛ, “Me hu Ɔsoro sɛ abue,
na Yesu gyina nsa nifa,” wani kyerɛ Ɔsoro, te sɛ martin ne
n’adaka. Amen.
113 Nnaadaa ahonhom ne Onyankopɔn Asɛm no! Monsane mu,
momma no nkɔ. “Sɛn na wo yɛ no, Onuabarima Branham?” Wo
deɛ ma no nkɔ. Deɛ ɛsɛ sɛ wo yɛ nyinaa ne no. Fa Onyankopɔn
Asɛm. Mmɔ mmɔden sɛ wobɛyɛ adwuma biribiara. Ɛnkɔ
afɔrebukyia no anim na mmobɔ so, nteateam, “Onyankopɔn, ma
me Honhom Kronkron no! Awurade, ma me Honhom Kronkron
no!” Ɔremma, worebobɔ saa afɔrebukyia no so no. Ɛno nyɛ papa

biara. Daabi. Ɛnyɛ saa kwan no so na Ɔba. Ɛyɛ, worefa No sɛdeɛ
N’Asɛm teɛ!
114 Monhwɛ Petro. Na Petro wɔ amaneɛ mu, na ɔte sɛ deɛ ɔrekɔ
wuo. Na ɔhunuu Awurade sɛ ɔreba, ɔnam nsuo no soɔ. Na ɔkaa
sɛ, “Awurade, sɛ ɛyɛWo a, mamemmra.”

Awurade kaa sɛ, “Bra.”
115 Afei Petro kaa sɛ, “Afei twɛn simma kakra, Awurade, ma me
nkɔdi nna-aduanan abuada, na me nhwɛ sɛ mɛtumi anante saa
nsuo no so a, anaasɛ mentumi a. O Awurade, ma me nya Honhom
a ɛdɔɔso wɔ me so, sɛdeɛ mɛtumi asa wɔ Honhom no mu na
maka kasa foforɔ, wɔ hyɛma yi mu, afei mɛtumi apue afiri mu”?
Daabi, owura! Ɔfaa Onyankopɔn sɛdeɛ N’Asɛm teɛ, monsane mu
na gyaemuma ɛnkɔ. Onyankopɔn faa no faamu.
116 Ɛdeɛn sɛ Onyankopɔn hyiaa Mose no, ɛna Ɔkaa sɛ, “Mose, kɔ
Misraim hɔ, na ka kyerɛ Farao, ‘MaMe nkurɔfoɔ no nkɔ’”? Ɛdeɛn
sɛ ankaMose kaa sɛ, “Mame nkɔdi abuada nna-aduannan, kane,
na mehwɛ sɛ mɛnya gyidie a ɛso a mede bɛyɛ setie ama Wo a,
Onyankopɔn. Ma me biribi, biribi foforɔ, Awurade. Ma me nka
biribi nkyerɛ Wo, ma me nhwɛ sɛ mɛkɔ Honhom mu, kane a”?
Mose ammisa asɛm biara, ɔfaa Onyankopɔn sɛdeɛ N’Asɛm teɛ, na
ɔkɔɔe. Saa kwan no so na ɛsɛ sɛ wo yɛ no, fa Onyankopɔn sɛdeɛ
N’Asɛm teɛ. Afei wobɛhunu sɛ wo bɛtumi ayɛ. Wantwɛn kɔsi sɛ
biribi foforɔ bi siiɛ, ɔkɔɔ nanim na ɔkɔ yɛɛe.
117 Ɛdeɛn na ɛfa Elia ho, berɛ a ɔfiri Bepɔ Kamel so sɔɔ fam no,
na watena soro hɔ mmerɛ tenten anaa? Na ɔhyiaa ɔbaa kunafoɔ
hiani yi. Na ɔyɛ a…Na ɔyɛ ɔhɔhoɔ, Amanamanmuni. Na berɛ
a ɔhyiaa no wɔ fam hɔ no, na ɔrehwehwɛ mmaboa bi, wɔ adihɔ.
Na Onyankopɔn ka kyerɛɛ no sɛ, “Kɔ saa ɔbaa kunafoɔ no fie.”
Ɛdeɛn beaeɛ na ɔsɛnkani yi rekɔ yi!
118 Ɔno na ɔrekɔ ɔbaa kunafoɔ yi fie no. Na berɛ a ɔbaa no yɛeɛ
no, ɔnyaammaboammienu. Ɔkaa sɛ, “Ɛdeɛn naworeyɛ?”
119 Ɔkaa sɛ, “Merehwehwɛ mmaboa bi. Mewɔ esam kakraa bi
a mede reyɛ taterɛ kakra. Ɛno ne deɛ aka a mewɔ nyinaa.
Mfirinhyia mmiɛnsa ni a yɛnyaa nsuo biara.” Na ɔkaa sɛ, “Afei
merebɛto saa taterɛ yi. Name nem’abarimaa no adi, na yawu.”
120 Ɔkaa sɛ, “Yɛbi ma me, kane!” Halleluya! Oh, me nim sɛ
m’abɔ dam kakra, nanso mewɔ Awurade afa, sɛ ɛteɛ biara. Ɔkaa
sɛ, “Yɛbi ma me, kane. Ɛfiri sɛ, SƐDEƐ AWURADE SEƐ NIE.”
Wo na wowɔ hɔ no.
121 Ɛyɛ deɛn? “Monhwehwɛ Onyankopɔn Ahennie kane, ɛne
Ne tenenee.” Ɛnyɛ Onyankopɔn Ahennie no ɛne “ngyegyeɛ
kakra,” ɛnyɛ Onyankopɔn Ahennie no ɛne “atenka kakra,”
ɛnyɛ Onyankopɔn Ahennie ɛne “sei kakra anaasɛ sɛɛ.” Mmom,
“Onyankopɔn, ɛne Ne tenenee, na ɔde yeinom nyinaa bɛka mo
ho.” Fa di kan!

122 Afei, saa ɔbaa kunafoɔ yi tee saa. “Gyidie nam ɔtie so na ɛba,
ɛnam Asɛm no tie so na ɛba.” Ɔkaa sɛ, “Ɛno ne Awurade Asɛm,
ɛfiri sɛ ɔno yɛ Onyankopɔn nnipa kronkron. Ɔno yɛ Onyankopɔn
diyifoɔ, name nim sɛ ɛyɛNokorɛ. Na ɛno neNyankopɔnAsɛm.”
123 Afei, wanntu mmirika ankɔ bisa n’afipamfoɔ sɛnea ɔnyɛ
no. Ɔbaa no na ɔmpɛ sɛ ɔne obi bɛkyɛ…na waka akyerɛ
n’afipamfoɔ, sɛ, “Afei, ɛdeɛn na wo susuo? Ɔsɛnkani no wɔ me
fie, reka sei. Susie, ɛdeɛn na wo susu fa yei ho?”
124 Ɔbaa no kɔɔ mu, ɔfirii aseɛ to guui. Ɔgyaee mu. Ɔgyaee deɛ
ɔwɔ no mu, sɛdeɛ ɔbɛnya bebree. Ɛno ne deɛ ewiase hia ɛnnɛ, ɛyɛ
tete-kwan so deɛ sɛ woregyae-mu deɛ wowɔ. Halleluya! Ɔbaa no
boaa ano to guui, sɛdeɛ ɔbɛtumi anyammahyɛ. Ɔtoo ngo a ɔwɔ no
nyinaa guui, ɛne ngo a ɔwɔ nyinaa ɛne aduane a ɔwɔ nyinaa, maa
ɔsɛnkani no, maa Onyankopɔn Ahennie. Na berɛ a ɔbaa no de ne
nyinaa guu mu hɔ no, Onyankopɔn baa fam, ɔhyɛɛ mmɔre kodoɔ
no mma, ɔhyɛɛ ngo toa no mma. Ɔbaa to guui bio, wɔ ɔsɛnkani
no prɛte mu. Na ɛsane baae, ɛbɛhyɛɛ no mma bio. Ɔto guu mu.
Berɛ biara a ɔbaa no to guuiɛ no, Ɔhyɛɛ nomma.
125 Mɛka sɛ, ɛnnɛ, sɛ onipa bɛboa ano ato saa nkwaseasɛmn yi
nyinaa agu a, ɛne Kristosom suayɛ, na wama Honhom Kronkron
no asi N’ananmu a, ɔhyewbɔ bɛkɔso wɔ Eighth and Penn Street
a ɛbɛbu afa ɔman no nyinaa mu. Mongyae nkwaseasɛm no.
Monsane nkɔ Onyankopɔn Asɛm no mu. Mommoa ano nto ngu,
sɛdeɛ mo bɛhyɛ mma. Monyi mfiri hɔ, na Onyankopɔn bɛba mu.
Monyi nto ngu, Onyankopɔn bɛhyɛ no mma. Nnoɔma a ɛho nhia
no nyinaa, ɛfa, “Ɛsɛ sɛ wo yɛ sei, na ɛsɛ sɛ wo yɛ sɛɛ; na ɛsɛ sɛ wo
yɛ sei na ɛsɛ sɛ wo yɛ sɛɛ.” Momma mo werɛ mfiri! Monyi mfiri
mo kra mu!
126 Ka sɛ, “Onyankopɔn, ma me, mfiri yei mu koraa…saa da
yi, menyɛ Wo dea koraa. Awurade, me de akoma a abubuo ba.
Me de nnuhu honhom ba. Me dɔ Wo. Wo nim sɛ me dɔ Wo. Na
mepɛ sɛ me werɛ firi saa nna-aduanan abuadadie nkwaseasɛm
no nyinaa na mehwɛ sɛ mɛtumi atwe abɛne Onyankopɔn a, ɛne
yei, sɛɛ, nyinaa ɔfoforɔ no, saa nkwaseasɛm no nyinaa.”
127 Mongyae saa! Biribiara nni Asɛm no mu a ɛka kyerɛ wo sɛ
yɛ nna-aduanan abuadadie. Biribi baako nni mu. Biribiara nni
wiase mu a ɛreka kyerɛ wo sɛ di abuada, gyesɛ Onyankopɔn
ka kyerɛ wo. Sɛ wodi abuada a, ɛkɔm renne wo, na worenyɛ
yeinom nyinaa. Berɛ a woredi abuada no, onuabarima, wobɛdi
ahurisie na wani agye aberɛ nyinaa. Ɔkaa sɛ, “Momma nnipa
nhumo sɛdeɛ nyaatwomfoɔ yɛ no, mo anim ayɛmosoo, awerɛhoɔ.
‘Meredi nna-aduanan abuada. Merennidi sɛ kane no bio. Me mu
duro so ate nkariboɔ aduasa, ɛna wɔka kyerɛɛ me sɛ me ho bɛyɛ
den yei akyiri no.’” Oh, nkwaseasɛm! Ɛyɛ nnaadaa ahonhom a
ɛfiri bonsam.
128 Kɔ afɔrebukyia no anim, na ka sɛ “animuonyam,
animuonyam, animuonyam” kɔsi sɛ ɛbɛyɛ den sɛ wobɛka biribi

foforɔ, na ka sɛ, “Ɛsɛ sɛ wo ka kasa foforɔ ansa na wo bɛnya
HonhomKronkron no.” Nkwaseasɛm! Boa ano na to gu!
129 Yi saa adeɛ no firi wo mu na bra Onyankopɔn Asɛm no mu!
Ɔkaa sɛ, “Monsakyera mo adwene, mo nyinaa, na wɔmmɔ mo
asu wɔ Yesu Kristo Din mu mma mo bɔne fakyɛ, na mobɛnya
Honhom Kronkron akyɛdeɛ no.” Onyankopɔn anni N’Asɛm so a,
Ɔnyɛ Nyankopɔn. Amen. Boa ano to gu. Ma wɔnhyɛ wo mma.
Amen. Hwew! Me dɔ saa. Ɛno yɛ N’Asɛm. Onyankopɔn kaa saa.
Ɛyɛ nokorɛ. Na sɛ Onyankopɔn kaa saa a, Onyankopɔn bɛhwɛ
so. Ne nyinaa yɛ. Ahoboa a wo yɛ nyinaa, asɔrekɔ wobɛtumi akɔ
nyinaa…
130 Ɛte sɛ ɛha baabi a wɔsiesie kaar baabi a wɔyɛ nnoɔma adaka
kɛseɛ, anaasɛ, akwantufoɔ kaar akɛseɛ. Na meyɛ adwuma wɔ
hɔ. Na wɔyɛ saa teaseɛnam akɛseɛ ɛne biribiara, na wɔde dua
denden, de odum fa mu nyinaa, na biribiara ayɛ fɛfɛɛfɛ, wɔde si
kwan no so, na awu te sɛ ɛpono dadewa. Afidie no na ɛsi hɔ no,
tutuo biara nni mu. Ɔsi hɔ kɛkɛ.
131 Deɛ ɛhia ɛnnɛ yɛ ogya wɔ ɛsɛn no mu. Deɛ ɛhia ɛnnɛ yɛ
tutuo. Deɛ ɛhia ɛnnɛ, asafo no, sɛ ɛbɛhuru; adeɛ hyeehye a
ɛrehuru no rehuru ayi bɔne afiri w’abrabɔ mu, ɛyɛ ɔdɔ. Na sɛ
morentumi nnodɔ mo ho, ɛbɛyɛ dɛn na mobɛdɔ Onyankopɔn
Ɔno a monhunuu no? Ɔdɔ kata bɔne pii so. Mo ne Onyankopɔn
nya ɔdɔ, afei mobɛdɔ mo ho, afei wobɛdɔ asafo no, wobɛdɔ
Botaeɛ no, wo bɛdɔ biribiara a ɛyɛ nyamesom, na wobɛfiri wiase
nnoɔma no ho.
132 Nnaadaa ahonhom nenam reka kyerɛ nnipa yei, sɛɛ, anaasɛ
ɔfoforɔ no, “Ɛsɛ sɛ wɔyɛ sei. Ɛsɛ sɛ wɔyɛ sɛɛ.” Ɛfiri sɛ saa
asɔrefekuo no asɔre, ɛnawɔwɔ andiyie ketewa bi awɔka sɛ, “Ɛyɛ,
afei, me gyedi sɛ onipa…Me gyedi sɛ saa adeɛ te sɛ nteamu wɔ
Twerɛ Kronkron no mu.” Ɛyɛ nokorɛ. Ɛno ne nokorɛ no. Wɔyɛɛ
asɔrefekuo bi firii mu, “Sɛ wo team a, wanya No.” Nanso na
wo nyaae.
133 Deɛ ɔdi hɔ no sɔree, ɔkaa sɛ, “Ɔreka kasa foforɔ.” Ɛyɛ nokorɛ.
Ɛno wɔ Twerɛ Kronkron no mu. “Ɛyɛ, sɛ wo ka kasa foforɔ a,
wanya No.” Nanso wɔn mu pii kaa kasa foforɔ na wɔannya No.
Wohu? Ɛnyɛ Ɛno. Daabi, owura.

Emu binom pii kaa sɛ, “Ɛyɛ, ɛsɛ sɛ yɛhyɛ nkɔm.”
134 Monhwɛ saa adiyifoɔ yi a wɔwɔ ha hyɛ abɛbɛn wɔn tiri so,
wɔrehurihuri kɔ soro-ɛne-fam na wɔrehyɛ nkɔm. Mikaia kaa
sɛ, “Mo yɛ, obiara atorɔ.” Amen. Ɛyɛ. Onyankopɔn mma te saa.
Onyankopɔn ba nokorɛ akomam a ɔde ɔdwoɔ, ne akoma abubuo.
“Deɛ ɔpue, kɔgu aba wɔ awerɛhoɔ mu no, de anigyeɛ bɛsane
n’akyi, a ɔde afiafi a ɛsomboɔ.” Amen. Nya saa nokorɛ no,
adamfoɔ.
135 Ahonhommɔne ho adesua bebree, ahonhommɔne a wɔreyɛ
adwuma wɔ nnipa kra mu! Monhwɛ baabi a ɛso n’aba. Monhwɛ
deɛ nkwa teɛ. Monhwɛ kwan a wɔrefa so yɛ adwuma, monhwɛ

kwan a wɔfaso yɛ, monhwɛ deɛ wɔn adwene teɛ. Asɛ deɛ
ɛrentumi nyɛ hɔ…Na sɛ mekaa saa kyerɛɛ mo a, “Ɛkwan
baako pɛ a…Kaar ahodoɔ no na ɛgyinagyina ha no, ne nyinaa
ato santene wɔ ha. Ɔsoro wɔ Charlestown. Worentumi nnante.
Ɛkwan baako pɛ a wobɛtumi akɔ, yɛ kaar. Onipa biara a ɔtra
santene no ɛsɛ sɛ ɔde fango galɔn nnum na ɛba.” Ne kaar no
nie, nanso sɛ ɔnni fango a ɔrentumi mfa nkɔ. Ɛyɛ, ɛno pɛpɛɛpɛ,
ɛkwan a ɛwie pɛ sɛdeɛ Ɔsoro teɛ. Sɛ wowu a wanya Onyankopɔn
a, memfa ho ne sɛnea wo bɔɔ bra ɛne kaar dodoɔ a wo yɛɛeɛ, sɛ
Onyankopɔn dɔ no nni hɔ sɛ ɛbɛtwewo akɔOnyankopɔnAhennie
no mu a, wayera.

136 Yɛwɔ ahoma pɔsitif ɛne negatif na ɛwɔ hɔ. Ɛmfa ho ne sɛnea
ahoɔden fa saa pɔsitif yi mu, sɛ anya ahoma a ɛnam fam a,
ɛrensɔ kanea da. Saa yɛ nokorɛ. Ɛsɛ sɛ wonya nhini, kɔ fam,
wɔ Onyankopɔn dɔ no mu. Oh, onuabarima! Fa saa negatif ɛne
pɔsitif no bom, na wobɛnya Hann, tete-kwanso Asɛmpa Hann
papa no. Momma No ntrɛ mfiri mpoano nkɔ mpoano. Worenya
No da berɛ a ɛnka ho. Ɛmfa ho ne dodoɔ a wobɛtumi de pɔsitif
no awoso wo ho na wahuri, ɛsɛ sɛ wonya ahoma no a ɛnam fam
no na apa Hann no. Amen.

137 Mo hyɛɛ no nso pɛn? Mo de ahoma hyɛ fam ɛwɔ ha wɔ yei so,
na ahoma no mu biara wura fam ha kɔ tenaberɛ kumaa bi, a ɛkɔ
fam pɛɛ. Na berɛ biara a onipa nya nhini na ɔwura Nyankopɔn
Asɛm mu no, ne nhini no de no wura Kalvari, nohoa, baabi a
sekyɛ no, Onyankopɔn ahoma a wɔde bɔ pɔ no wɔ no, sɛ ɛmpa
Asɛmpa Hann no anyinam. Amen.

138 Mo nim deɛ asɛm no teɛ? Nnipa a wɔwɔ saammɔkyere akɛseɛ
nwununwunu nhyiamu wɔ ha yi, wɔpatu yɛ sɛ wɔreka Asɛmpa
no. Ɔsɛmpakani kumaa bi baame nkyɛn nnora sɛ, ɔka asɔrefekuo
akɛseɛ no mu baako a ɛwɔ asase no so ɛnnɛ, sɛ Katolik si nkyɛn
a. Ɔkaa sɛ, “Onuabarima Branham, me yare na m’abrɛ.” Ɔkaa
sɛ, “Wɔrebɛma yɛn asɛnkafoɔ no nyinaa ahyɛ ngusoɔ atadeɛ na
yadane atadeɛ no kɔn, na—na yaka nnoɔma binom. Na wɔbɛka
akyerɛ yɛn sdeɛ yɛnkasa mfa ho, bosome mmiɛnsa biara.” Ɔkaa
sɛ, “Mentumi ngyina ano bio.” Ɔkaa sɛ, “Ɛdeɛn na ɛsɛ sɛ meyɛ?
Ɛsɛ sɛ me firi aseɛ ka Asɛmpa no anaa?”

139 Me kaa sɛ, “Onuabarima, mmerɛ tenten a wo ka saa
asɔrefekuo no ho no, bu no. Wo ka deɛ ɛsɛ sɛ wɔka no bi. Nanso
nante kɔ wo sɔfopanin anim anaasɛ wo mantam sɔfopanin, na
ka sɛ, ‘Owura, wawo me foforɔ wɔ Onyankopɔn Honhom mu.
Nyankopɔn Asɛm no nie. Sɛ wobɛma me aka Ɛno a, mɛtena mo
asafo no mu. Sɛ wo nyɛ a, me kɔ. Dane ma obi foforɔ.’” Ɛno ne
kwan a ɛsɛ sɛ wo yɛ no. Ɛnnodɔ ho. Ɛnyɛ deɛ ɛmfata. Bra abɔnten
na ka no sɛdeɛ ɛteɛ. Ɛyɛ.

140 Ɔkaa sɛ, “Onuabarima Branham, wo susu sɛ mɛnya
asɔrefoɔ anaa?”

141 Mekaa sɛ, “Baabi a efunuwɔ no, Akɔdeɛ bɛboaboawɔn ano.”
Ɛyɛ nokorɛ, wɔbɛdi akyire.
142 Te sɛ onipa no a, berɛ bi, ɔhwanee nkokɔmma no. Afei,
ɛnyɛ aseresɛm. Memfa nkyerɛ sɛ aseresɛm. Mede rekyerɛ biribi
pɔtee. Na ɔrebɛhyehyɛ ne nkokɔmma, na ɔnni nkosua dodoɔ.
Ɔde dabodabo kosua hyɛɛ baako ase. Na berɛ a wɔn nyinaa
bobɔɔeɛ no, na dabodabo no yɛ deɛ wo hwɛ no a ne ho yɛ sere-
paa a nkokɔmma no ahunu pɛn. Enti akokɔbedeɛ no su kyerɛ
nkokɔmma no na nkokɔmma nketewa no ba, nanso na dabodabo
no nnim saa kasa no. Nanso, dakoro bi, akokɔbedeɛ no dii wɔn
kan kɔɔ ebuo no akyi. Na nsuo bi wɔ ebuo no akyi. Berɛ a saa
dabodabo ketewa no huaa saa nsuo no, ɔfirii mu kɔɔ nsuo no ho
denden sɛdeɛ ɔbɛtumi akɔ. Akokɔbedeɛ no kaa sɛ, “klɔk, klɔk,
klɔk.” Na dabodabo ketewa no kaa sɛ, “honk, honk, honk.” Ɔde
n’ani kyerɛɛ nsuo no mu. Adɛn? Na ɔyɛ dabodabo, sɛdeɛ ne su
teɛ. Berɛ a ɔhuaa nsuo no, onuabarima, na ɔrentumi nyi ne ho
mfiri ho, ɛfiri sɛ na ɔyɛ dabodabo.
143 Na meka no ɛnnɛ sɛ, nnipa biara a wɔpɛ sɛ wɔhunu
Onyankopɔn paa no, wɔmma asɔre biara nkeka nkyerɛ wɔn
nnoɔma wɔntumi mfa mmɔ bra, sɛɛ anaasɛ ɔfoforɔ no. Sɛ wanya
Onyankopɔn suban wɔ wo mu a, wo bɛ kɔ kronkronyɛ mu. Wo
bɛkɔ ade papa mu. Wobɛgyina ama ade papa. Wobɛyɛ ade papa.
Wobɛdwene ade papa ho. Wo bɛtena ama biribi papa. Sɛ wo yɛ
dabodabo a, wo pɛ nsuo. Sɛ wo yɛ Kristoni a, wo pɛ Kristo. Sɛ
wo yɛ bonsam a, wopɛ bonsam nnoɔma. Sɛ wo yɛ pɛtɛ a, wo di
nnoɔma aporɔ. Sɛ wo yɛ prako a, wo bɛdi sumina. Baabi a wo wɔ
ɛnnɛ? Ɛyɛ. Wo kyerɛ sɛ wowɔ soro ha, redi Awurade mu nnoɔma,
afei wokɔ fam na wo ne bonsam didi. Mfomsoɔ bi wɔ ho. Gyae
sɛ woretie saa ahonhom no; wɔyɛ ahonhommɔne. Ɛmfa ho sɛ ɛsɛ
sɛ wo gyina sɛ ankorɛ. Mmarima ɛne mmaa a wɔyɛɛ biribi no,
ɛreyɛ ayɛ sɛ, wɔyɛ mmarima ne mmaa a wɔne Nyankopɔn gyinaa
sɛ ankorɛ.
144 Monhwɛ Mikaia, sɛnea ɔgyinaa hɔ; ɛnte sɛ Gibraltar botan
no, mmomTete Botan no. Ɔkaa sɛ, “Merenka biribiara…Memfa
ho deɛ asɔfoɔ nteteɛbea no ka. Memfa ho deɛ m’asɔrefoɔ ka.
Memfa ho deɛ ɔhene no ka. Sɛ wɔtwa me tiri firi so a, mɛka deɛ
Onyankopɔn de hyɛ m’anomu nko ara sɛ menka.” Na ɔyɛ nokorɛ.
Na ɔyɛ nokorɛ.
145 Na ɛnnɛ,mmarima nemmaa,monnyɛ asommadeɛ ewiasewɔ
demamo, anigyedeɛ a ɔwɔ, ɛdeɛn yaremmoa aduyɛ bɛn nawɔwɔ,
ɛne asɛdeɛ, “Sɛ woka asafo no ho a, adeɛ nyinaa bɛyɛ yie ama
wo.” Ɛno yɛ atorɔ aduyɛ. Adɛn? Wo daso ara wɔ bɔne yadeɛ. Ɛno
yɛ nokorɛ. Nanso meka biribi baako akyerɛ wo, onuabarima, ɛno
bɛyɛ wo aduro afiri bɔne ho, ɛno yɛ, bra a Awurade Yesu Kristo
mogya a ɛsomboɔ no ho na Honhom Kronkron nhyɛ wo mma,
na ɛno bɛyɛ wo aduro afiri bɔne nyinaa ho, na watenka bɛkyerɛ
Ɔsoro, na wo nya berɛ biara demawiase nnoɔma.

Yɛbɛbɔ mpaeɛ.

146 Yɛn Soro Agya, sɛ yɛhunu saa nnaadaa ahonhom yi wɔ
nnipa so a, na yɛnim sɛ wɔmmu Nyankopɔn nnoɔma, Mebɔ
mpaeɛ, Onyankopɔn, sɛ Wobɛsɔ ɔbarima ɛne ɔbaa biara mu
wɔ ha ɛnnɛ. Ma yei nyɛ da a, Awurade, sɛ wɔbɛhunu sɛ wɔn
abrabɔ ɛne Asɛm no nkɔ. Na wɔretie adeɛ a ɛnyɛ papa, na
bonsam no de Nokorɛ Nsɛm nkrataa dada no redwodwo wɔn,
ewiase nkwaseasɛm porɔeɛ no, ɛne yikyerɛ mfonini dada ɛne
kasamfonini fi no. O Nyankopɔn, saa nnoɔma no a ɛnsɛ sɛ
Kristoni hwɛ no! Onyankopɔn, ɛma yɛyare. Wokaa sɛ ɛma Wo
yare, te sɛ ɛfeɛ. Wokaa sɛ, “Ɔkraman a ɔrekɔ ne feɛ mu, na a—
na prako a ɔrekɔ n’atɛkyɛ mu.” Ɔkraman a wanyini bɛfe biribi.
Hwɛ obi a wawo no fa, a ɛsɛ sɛ ɔyɛ, nyaatwomni ba afɔrebukyia
no anim, na ɛte sɛ worekɔfe wiase; ɔkɔso ara kura mu, wɔsane
ba akyire na wɔdi biribi no bio. O Nyankopɔn, te Wo Fie ho,
Awurade. Halleluya! Soma Honhom Kronkron ɛne tete-berɛ
afɔbuo a ɛbɛhohoro onipa akɔnnɔ ho na ahohoro ne kra ho, na
ahohoro ne ho na ayɛ no abɔdeɛ a n’ani kyerɛ- Soro. Ma no…Yɛ
nemmeranteberɛ mu foforɔ ɛne ntam te sɛ ɔkɔdeɛ, sɛdeɛ ɔbɛtumi
atu akɔ soro na watra wiase yi mu nnoɔma, na watukɔ Soro hɔ
baabi a ɔbɛtumi ahunu amaneɛ no sɛ ɛreba wɔ akyirikyiri. Yɛ ma
yɛn, Awurade.

147 Wode W’adiyifoɔ totoo wɔn ho, akɔdeɛ ho, a na wɔwɔ akɔdeɛ
aniwa, wɔtumi kɔ soro ankasa na wɔhunu nnoɔma mmerɛ tenten
ansana aduru hɔ. O Nyankopɔn, hyira saa asafo ketewa yi. Hyira
saa nnipa yi a wɔba ha yi. Hyira ahɔhoɔ a wɔwɔ apono yi mu
ɛnnɛ. Na ma wɔn nhunu sɛ saa Nkransɛm yi ankɔ amma ankorɛ
biara, na mmom ne titiriw, Awurade, ɛkɔ maa wɔn a wɔhia
ankasa yie; yɛnim sɛ da bi ɛsɛ sɛ yɛgyina Onyankopɔn atemmuo
no mu, na yɛnim sɛ ɛho asodie bɛda yɛn so sɛ yɛnim Nokorɛ no
na yɛnka Ɛno. Agya, mebɔ mpaeɛ sɛ Ɛbɛkɔ akoma biara mu. Wɔ
Yesu Din mu.

148 Berɛ a yasi yɛn tiri ase kakra yi, me nnim sɛ obi wɔ ha anɔpa
yi a ɔbɛka sɛ, “Onuabarima Branham, m’abrɛ saa nnoɔma dada
yinom na afono me. Mewɔ nnoɔma nketenkete bi a atena me so
akyɛre. Me—merekasa fa ho berɛ biara. Me—mereyɛ nnoɔma a
ɛnsɛ sɛ anka me yɛ, na me nim. Ɛnsɛ Kristoni. Mempɛ sɛ meyɛ
saa; Onyankopɔn nim sɛ mempɛ. Namempɛ sɛ mɛtie saa honhom
dada no bio. Ɛyɛ biribi a ahyɛ me so me nkwa nyinaa, afiri sɛ
mɛnya ɔdɔ paa ɛne faahodie wɔ Kristo mu. Mepɛ sɛ wo bɔ mpaeɛ
ma me, Onuabarima Branham, sɛ ɛbɛ—ɛbɛfiri me so saa da yi.”
Wo bɛma wo nsa so anaa? Obiara nsi ne tiri ase. Onyankopɔn
nhyira wo. Oh, me, nsa bebree! Nnoɔma dada nketenkete bi,
nnoɔma dada nketenkete bi a ɛma wo kasa anaasɛ ɛma wo firi
kasa gyegyeegye bi ase wɔ asafo nomu, ɛmawo gyina obi akyi tia
ɔfoforɔ te saa. Oh, ɛno yɛ animguasesɛm. Ɛno yɛ anuanom ntam
basabasayɛ. Na monyɛ saa. Wompɛ saa. Wompɛ saa ɛne nnoɔma

nketenkete dada no, abufuo dada nketenkete no ɛne biribiara a
aka, a ɛbɛhyɛ wo so.

149 Ka sɛ, “Onyankopɔn, mempɛ saa adeɛ no bio. Me yare na
mabrɛ ho. Masiesie me ho ɛnnɛ sɛ mereto agu. Seesei mereba,
Awurade, na mepɛ sɛ me firi me pɛsɛmenkomenya nyinaa ho. Sɛ
me nuabarima anyɛ me yie a, mɛbɔ mpaeɛ ama no sɛ ɛteɛ biara.
Sɛ me papa anyɛ me yie a, mɛdɔ no sɛ ɛteɛ biara. Sɛ me yere
anyɛ me yie a, anaasɛ me kunu a, mɛkɔ so, wɔ ahobraseɛ mu, wɔ
Onyankopɔn anim. Awurade, merehwɛ W’Ahennie nko ara. Me
pɛ m’adwene tee. Mepɛ sɛ anigyeɛ hyɛ m’akoma mu ma. Mepɛ sɛ
me kɔso ara, sɛ ɔhaw ankasa twa me hyia a, Me daso ara pɛsɛ
me ma me nsa so kɔ soro tena na m’akoma mu krɔgyenn wɔ W’
anim, Awurade, berɛ a menim yei, sɛ da bi mɛ hyia Wo. Mepɛ saa
suahunu no bi. Awurade, yɛme saa, ɛfiri ɛnnɛ da yi.”

150 Wobɛma wo nsa so, obi a wɔamma ne nsa so berɛ kakra a
abɛsene korɔ no. Onyankopɔn nhyira wo. Onyankopɔn nhyira
wo. Onuabaa, ma yɛn nnwom ketewa bi berɛ a yɛasi yɛn tiri ase
yi. Dodoɔ sɛn na mo ani abere paa? Monni agorɔ seesei. Yei nyɛ
agorɔ berɛ. Yei yɛ berɛ a woregyeɛ. Yei yɛ berɛ a ɛsɛ sɛ wo nya
No. Mmomra, momoa ano seesei ara. Mo bɛyɛ? Mmomra, momfa
deɛ mowɔ nyinaa mmaNyankopɔn. Ka sɛ, “Onyankopɔn, me nni
bebree paa. Me yɛ efiehwɛfoɔ kumaa bi. Merentumi nyɛ bebree,
Awurade, nanso me—mɛtumi akenkan Wo Twerɛ Kronkron no,
mɛtumi abɔmpaeɛ da biara. Mɛtumi ato nnoɔma a ɛwɔmadwene
mu nyinaa agu. Mɛtumi ato saa nnoɔma no nyinaa agu. Me di
nnoɔma bebree a saa ɔsɛnkani no kaa no anɔpa yi ho fɔ, enti me—
mereboa ano ɛnnɛ. Mempɛ no. Onyankopɔn, fa ɔdɔ hyɛ me ma.
Fa biribi a ɛmame dɔ ɔtamfoɔ paa a me wɔ hyɛ mema. Mepɛ paa,
Awurade.”

151 Berɛ a ɔbaa no rebɔ wɔ ha yi, woremma seesei na womɛgyina
afɔrebukyia no anim berɛ kakra, berɛ a yɛde mpaeɛ asɛm ahyia
yi. Sɛ wo kyerɛ saa paa seesei a, sɛ wasiesie wo ho sɛ wobɛpo
a, woremfiri saa afɔrebukyia yi anim ɛnnɛ a ɛno da wakoma
so, sɛ wobɛba nokorɛ mu a. Na waka sɛ, “Mereba abɛgyina ha,
simma kakra, OnuabarimaBranham, aane, berɛ awo rebɔmpaeɛ
ama me, me ara ankasa.” Me—mepɛ sɛ wo ba, bɔ mpaeɛ. Wo
bɛba seesei? Mo asi mo tiri aseɛ yi, hwan na ɔbɛsɔre na waba
afɔrebukyia no anim, abɛgyina afɔrebukyia no ho?

Nsane me ho nkɔ, O Agyenkwa bɔkɔɔ,
Tie me mmɔborɔ su;
Berɛ a Wo refrɛ afoforɔ no,
Oh, nsane me ho nkɔ.

Agyenkwa, Agyenkwa,
Tie me mmɔborɔ su;
Berɛ a Wo refrɛ afoforɔ no,
Oh, nsane me ho nkɔ.

152 Ɛmfa ho ne mmerɛ tenten a wayɛ Kristoni no, na wo kɔso ara
nya saa ahonhom dada no ma wɔkasa kyerɛ wo, ɛma wo bo fu,
ɛmawo kasa fa obi ho. Sɛ obi ba na ɔfiri aseɛ kasa fa obi ho foforɔ
ho a, woka wɔn ho ɛhɔ ara na, oh, mo sopa wɔn ntɛm so. Ɛno yɛ
mfomsoɔ, onuabarima. Ɛnyɛ saa. Ɛno bɛyi wo afiri bɔhyɛ Asase
no so. Sɛ wowɔ nnoɔma dada nketenkete bi a ɛnsɛ sɛ wo nya a,
sɛ Onyankopɔn dɔ paa no nni w’akoma mu a, wonyɛ awuraa ne
ɔbarima, wobɛnante aba na waka sɛ, “Onyankopɔn, ɛha yi ara
merebɛhwie agu, anɔpa yi, ɛha pɛɛ. Merefiri saa afɔrebukyia yi
ho sɛ onipa sononko.” Wo bɛba anaa?
153 Ɔdebɔneyɛni bi wɔ hɔ a ɔnyee Yesu ntoo mu da, na wo nim
sɛ woyɛ ɔdebɔneyɛni, wo nnim No sɛ w’Agyenkwa? Wo ka sɛ,
“Onuabarima Branham, aane, me susuu sɛ mewɔ anigyedeɛ pii.
Mekɔ asa ase ɛne apontoɔ ase ɛne saa nnoɔma no nyinaa. Me hwɛ
yikyerɛ a ɛnyɛ papa. Na me—me kenkan nwoma bɔne ahodoɔ.
Me kenkan nwoma dada bi a nsɛm foo na ɛwɔ mu. M’ani gye ho
sɛ mekenkan saa.” Onuabarima, biribi afom wɔ wo mu. Ɛno ne
w’akɔnnɔdeɛ; hwɛ, wo deɛmame nhwɛ deɛ onipa kenkan, mame
nhwɛ deɛ ɔhwɛ, mentie nnwom a ɔtie.
154 Da no bi, na mede kaar reba, onipa bi baae ɛna ɔbɛbuee me
kasafidie no, nnwom dada foo bi. Me kaa sɛ, “To saa adeɛ no mu
firi hɔ.Mempɛ sɛmɛte saa.” Boogie-woogie nnoɔma dada bi.

Ɔkaa sɛ, “Adɛn, mepɛ sɛ me tie saa.”
Me kaa sɛ, “Wo su nyɛ papa. W’afom.”

155 Berɛ a na mewɔ ha, nna kakra akyi no, ɛwɔ soro bepɔ
asiane mu anaasɛ kokoɔ asiane mu, reyi mpataa, mene onipa
bi. Saa nnomaa nketewa no na wɔreto dwom. Na nnomaa lark
no reteam. Na martingale no retu wɔ wiem, anaasɛ nightingale,
wɔreto ayeyie no. Me teaam frɛɛ saa abarimaa no, me kaa sɛ,
“Hwɛ, abarimaa, me nnwom ne no. Ma ɛno nkɔso nto. Ɛno ne
me kasafidie. Onyankopɔn na ɔsomaa wɔn sɛ wɔmmɛto mma me
berɛ a me wɔ ha yi. Ɛdwodwome kra.”
156 Ɛyɛ papa kyɛn saa abɔdamfoɔ nnoɔma dada no, saa mfidie
dada a ɛrebɔ nnwom no, ɛrekɔ soɔ, baabi a worentumi nnidi npo
wɔ badwamu. Ɛyɛ bonsam aduane no. Ɛyɛ bonsam fie, ne nyinaa
ne bɔne adi afra. Mo nyinaa mo aka abom wɔ abɔnten hɔ ɛna
mode ɛno regye mo ani anaa? Sɛ wɔde saa sika no gu saa adaka
dada no mu, na saa nnoɔma fi no nyinaa ba mu a, mo ani gye saa
ho anaa? Mo ani awu. Wo yɛ okyirisanfoɔ. Wafiri Nyankopɔn ho.
Wo nnim Onyankopɔn. Sɛ wo nim Onyankopɔn a, ɛwɔ wo bɔne
fakyɛ mu a, anka worentie saa nkwaseasɛm sei da. Ɛbɛyɛ adeɛ
a awuo ama wo. Wobɛ—wobɛfe afiri ho. Worempɛ. W’aduane yɛ
papa. Wodɔ Onyankopɔn. Woremma anɔpa yi, mmɛbu nkotodwe
wɔ ha wo ne paemukafoɔ yinom anɔpa yi?
157 Mmmarima ne mmaa kotokoto ha pɛɛ, a wɔayɛ Akristofoɔ
mfirinhyia pii. Menka sɛ wɔnyɛ akristofoɔ. Mmom deɛ
merehwehwɛ ayɛ ne sɛ meka kyerɛ wɔn sɛ saa bonsam no, a

ɔreha wɔn no, ɔresi wɔn kwan afiri Anigyeɛ mapa mu. Honhom
Kronkron No yɛ Anigyeɛ. Onuabarima, mesɔre firi nna mu
m’aboro, mekɔ da a m’aboro, m’aboro da mu nyinaa, m’aboro
anadwo mu nyinaa. Oh, me—me dɔ sɛ…Mekɔ yi mpataa, me
nso, “Mpa me ho nkɔ, O Agyenkwa bɔkɔɔ. Tie me mmɔborɔ
su.” Mekɔ ahayɔ, na mereto Onyankopɔn ayɛyie dwom. Mereka
nsɛmpa no, me…baabiara a mekɔ no. Wompɛ sɛ wo bɛyɛ saa
kwan no so? Honhom Kronkron no Ahyɛ wo mma, Ɛkanyan wo.
Oh, me! Montie sɛ wɔreto saa nnwom fo dada no, mo bɛtumi
ato yei:

M’ani kyerɛ bɔhyɛ Asase no so,
M’ani kyerɛ bɔhyɛ Asase no so;
O hwan na ɔbɛba na ɔne me akɔ?
M’ani kyerɛ bɔhyɛ Asase no so.

M’ani kyerɛ bɔhyɛ Asase no so,
M’ani kyerɛ bɔhyɛ Asase no;
O hwan na ɔbɛba na ɔne me akɔ?
M’ani kyerɛ bɔhyɛ Asase no so.

Berɛ bɛn na mɛduru saa nhyira home no mu,
Na mɛyɛ nhyira daa!
Berɛ bɛn na mɛhunu m’Agya anim,
Na mɛhome wɔ Ne kokom?

M’ani kyerɛ bɔhyɛ Asase no so,
M’ani kyerɛ bɔhyɛ Asase no so;
O hwan na ɔbɛba na ɔne me akɔ?
M’ani kyerɛ bɔhyɛ Asase no so.

158 Woremma, na yɛnkɔ? Mekae berɛ a na nnipa bɛyɛ ahannum
yɛgyina hɔ berɛ a na merebɔ ɔha ɛne aduonu asu wɔ nsuo mu,
ɛbɛyɛ afe sesɛɛ berɛ yi, ɛwɔ fam ha asutene no kokoɔ no so,
berɛ a saa Anɔpa Nsoromma kɛseɛ no baae na ɛrehyerɛn fam wɔ
asutene no so. Halleluya! Ɛnne bi rekasa firi Mu, ɔkaa sɛ, “Da bi
wobɛka Asɛmpa no wiase nyinaa.” Ɛbɛyɛ dɛn na ohiani bɛtumi,
ketewa, mpapahwekwa afuom abarimaa bɛyɛ saa? Onyankopɔn
adom No! Amen.
159 Oh, hwan na ɔbɛba na wakɔ? Ato agu, ɔde ato nkyɛn, adesoa
biara seesei. Montie saa nnaadaa ahonhom no. Mommra, montie
OnyankopɔnAsɛmno, SƐDEƐAWURADESEƐNIE! “Nhyira ne
wɔn a kɔm ɛne sukɔmdewɔn tenenee nti, nawɔn nawɔbɛmeeɛ.”
160 Momma yɛnsi yɛn tiri ase seesei berɛ ayɛne yeinom rebɔ
mpaeɛ wɔ afɔrebukyia no anim yi.

Mmɔfra adɔfoɔ, mepɛ sɛmokae, anɔpa yi, mowɔ hɔ sɛmoreto
adesoa no agu.Wowɔ hɔ sɛ woreto adesoa biara ɛne bɔne a ɛnkyɛ
na atwawo ho ahyia no agu. Paulo kaa sɛ, wɔHebrifoɔ, ti 12.

…saa nti yɛn nso…ɛnam sɛ yɛwɔ adansefoɔ
mununkum a ɛte sɛɛ a atwa yɛn ho ahyia yi, momma

yɛnto adesoa biara, ne bɔne…a ɛnkyɛ na ɛtwa yɛn ho
hyia…
Na ɛdeɛn na menka bio? anka…adagyeɛ bɛbɔ me…

sɛ mereka Gideon,…Balak, Barak,…Samson…
Yefta; Dawid…ne Samuel, ɛne adiyifoɔ no:
Wɔn na wɔnam gyidie so ko dii ahennie hodoɔ so

nkonim, dii asɛntenenee, nyinyaa bɔhyɛ, sii gyata ano,
Dum ogya tumi, dwanee nkrantɛ ano, nyaa

ahoɔmmerɛ mu ahoɔden, na wɔyɛɛ ɔko mu…
ahoɔdenfoɔ…kaa ananafoɔ mpasua guiɛ…
Na mmaa nsa kaa wɔn awufoɔ a wɔasɔreɛ…
Na ebinom nso wɔde wɔn goroo atɔprɛ, hunuu

animguaseɛ ne ɔhweɛ,…akyire yi no, ɛka yei ho no,
mpokyerɛ ne duam nna:
Na—na afoforɔ wɔsɔɔ wɔn hwɛɛ…animguaseɛ…

ɔhweɛ…
…yeinom nyinaa a wɔnam gyidie so nyaa adanseɛ pa

no,…
Na yeinom nyinaa, a wɔnam gyidie so nyaa adanseɛ pa

no, wɔn nsa anka bɔhyɛ no:
Onyankopɔn asisie biribi a ɛyɛ kyɛne soɔ asie yɛn, na

wɔankwati yɛn anyɛ wɔn pɛ.
Saa nti yɛn nso…ɛnam sɛ yɛwɔ adansefoɔ

mununkum a ɛte sɛɛ a atwa yɛn ho ahyia yi, momma
yɛnto adesoa biara, ne bɔne…a ɛnkyɛ na ɛtwa yɛn ho
hyia no ngu, na yɛmfa boasetɔ ntu aperepereɛ a ɛda yɛn
anim no mu mmirika,
Nhwɛ gyidie mu dikanfoɔ ne ne wiefoɔ Yesu; a ɔhwɛɛ

anigyeɛ a ɛda n’anim tɔɔ ne bo ase hunuu asennua
amaneɛ, na wammu aniwuo, na…ɔtenaa Onyankopɔn
ahennwa no nifa.

161 Yesu, wɔ Ne mpaebɔ mu no, ɔkaa sɛ, “Agya, Me te Me ho.”
Yesu nawate ne ho, amaAsafo no. Na anka ɔbɛtumi aware, nanso
Wanyɛ saa. Ɔbɛtee ne ho. Ɔkaa sɛ, “Yɛ wɔn kronkron, Agya, nam
Nokorɛ no so. W’Asɛm no yɛ Nokorɛ.”
162 Afei momma yɛnto adesoa biara ngu. Wo wɔ abufuo? Wo
wɔ biribi wɔ wo ho, ɛma wo kasa berɛ a ɛnsɛ sɛ wo kasa? O
Nyankopɔn! Fa to hɔ seesei ara. Fa to hɔ, hwɛ afɔrebukyia no so
Ogya no sɛ ɛreba abɛyi afiri hɔ. Hwɛ sɛ Onyankopɔn dɔ reyi afiri
hɔ. Hwɛ saa pɛsɛmenkomenya dada no nyinaa, kwan a wofa so
kasa kyerɛ wo yere, kwan a wofa so kasa kyerɛ wo kunu, kwan
a wofa so kasa kyerɛ wo yɔnko, kwan a wofa so kasa fa nnipa
a wɔwɔ asafo no mu ho, fa to afɔrebukyia no so anɔpa yi, na
Onyankopɔn Gya no bɛba fam na abɛfa no akɔ ɛhɔ ara, na Ɔsoro
dɔ bɛdɛre wɔ n’ananmu.

163 Wanya yadeɛ? Fa to afɔrebukyia no so, ka sɛ, “Awurade, ɛno
nie. Bɔ honhom a ɛho teɛ wɔ me mu. Bɔ ayaresa tumi wɔ me mu.”
Hwɛ deɛOnyankopɔn bɛyɛ. Onyankopɔn bɛyɛ no anɔpa yi.
164 Yɛn Soro Agya, yɛkoto wɔW’Animpamu, na yɛregyina wɔn a
wɔwɔ afɔrebukyia no anim ananmu. Ma W’adom mmra wɔn mu
biara so, Agya. Afei sɛdeɛ wɔn…Awurade, merentumi nyɛ mma
wɔn. Ɛsɛ sɛ wɔn ara wɔyɛ. Onipa biara rentumi nyɛ mma wɔn.
Ɛsɛ sɛ wɔn nko ara nawɔyɛ. Mawɔn kra nka nowɔnmu seesei sɛ,
“O Nyankopɔn, saa abufuo yi, mede to fam ha, Awurade. Memfa
bio. Ɛmfa ho ne deɛ ɛreba anaasɛ ɛrekɔ, mɛma no akɔ, ɛfiri seesei
rekorɔ. Saa me tɛkyerɛma yi a ɛyɛ mmerɛ sɛ ɛbɛdi nkɔnkɔnsa
yi, Awurade, mede reto fam ha. Memfa bio. Te me tɛkyerɛma
ho, Awurade. Ma me nya atenka sɛ Abɔfoɔ no nam mu reba,
te sɛ Yisaia yɛɛe berɛ a ɔkaa sɛ, ‘M’ano ho nte. Me nnue!’” Na
Ɔbɔfoɔ no baae, ɔfaa dadeɛ, ɛna ɔkɔɔ afɔrebukyia no so na ɔyii
Gyasenama, ɛna ɔde kaa n’ano ɛna ɔtee ne ho. Onyankopɔn, te
ɔkasafoɔ biara ho, anɔpa yi, a ɔnkasa yie na ɔhyɛ takrawogyam.
Yɛ ma yɛn, Awurade.
165 Nyarewa nyinaa a wɔde koto wɔ dan yi mu ha, nnipa a
wɔyareɛ, berɛ a yɛnim sɛ wɔyɛ ahonhommɔne, nso. Onyankopɔn,
sɛ W’akoa no, meka wɔn anim, wɔ Yesu Din mu. Ma
wɔmfiri yarefoɔ biara mu. Na ma onipa fi biara, a ɔwɔ
adwen fi, ohuhuni, akɔnnɔ bɔne, mmarima ɛne mmaa, pɛ,
Onyankopɔn, yi firi wɔn mu. Yeinom nyinaa a wɔwɔ ha a wɔrepo
tawa, ɛne nsanom nketenkete, ɛne apontoɔ nketenkete, ɛne
pɛsɛmenkomiya nnoɔma; Onyankopɔn, fa Honhom Kronkron no
kanyan wɔn akoma ɛwɔ kwan a saa nnoɔma no wɔnya ɔpɛ mma
no bio. Ɛnya kwan biara; Honhom Kronkron no ahyɛ wo mma
ara sɛ, ɛfiri hɔ no.
166 Onyankopɔn, yɛ saa asafo ketewa yi nkyɛkyerɛ a ɛrehyeɛ. Ma
no nyɛ Honhom Kronkron bea, ma no nyɛ Ogya a ɛrehyeɛ, sɛdeɛ
ewiase bɛtumi adane wɔn ho akɔhwɛ Onyankopɔn animuonyam.
Onyankopɔn, fa saa nnipa nsa ma yi firi aseɛ, ɛbɛyɛ ɔha ɛwɔ ha
anɔpa yi. Yɛ ma yɛn, Awurade.
167 Te akoma biara ho, Mɛtɔdisni biara, Baptisni biara,
Katolikni biara, Prɛsbiteriani biara, Pentekosteni biara.
Awurade, yi firi wɔn akoma mu, na ma wɔn mmra Wo nkyɛn
ɛnnɛ. Yɛ ma yɛn, Agya. Me kamfo wɔn ma Wo, na mede wɔn hyɛ
Wo nsa, wɔ Yesu Kristo Din mu, de hohoro wɔn kra ho ɛne wɔn
nipadua ayaresa. Amen.
168 Me nhunu, wɔ afɔrebukyia no anim no, wagya w’adesoa wɔ
hɔ anaa? Wo nya atenka sɛ ɛda hɔ? Sɛ wo wɔ atenka sɛ ɛda hɔ,
wo na wobɛyɛ temmuafoɔ. Wo ne obi a worebɔ mpaeɛ no. Maka
asɛmno.Worebɔmpaeɛ no.W’agyaw’adesoawɔ hɔ, onuabarima,
onuabaa? Wo bɛtumi agya no hɔ paa? Sɛ wo bɛtumi a, ma wo
nsa so, ka sɛ, “Aane, Onyankopɔn, afei magya no ha. Me mfa
ho, mɛgya no ha wɔ afɔrebukyia no ho.” Ɛdeɛn na ɛfa ho, ɛwɔ

afɔrebukyia no anim fam ha pɛɛ, me nifa so, awuraa? Wo bɛtumi
agya no hɔ? Wo bɛtumi agya saa adesoa dada no wɔ hɔ anaa? Ka
sɛ, “Aane, me gyedie hwɛ Wo, Wo Kalvari Adwammaa.” Berɛ a
yɛn nyinaa reto dwom no seesei ara.

Me gyedie hwɛ Wo,
Wo Kalvari Adwammaa,
O Ɔsoro Agyenkwa;
Afei tie me berɛ a merebɔ mpaeɛ,
Yi m’afɔbuo nyinaa firi hɔ,
O ma me mfiri ɛnnɛ da yi
Nyɛ Wo dea koraa!

169 Momma yɛnsɔre nyina yɛn nan so, ɔbuo paa, obiara. Afei
montie no yie, obiara seesei ara. Momma obiara mfiri ha. Ɛyɛ…
Ɔsom no nwieɛ. Mepɛ sɛ mo nya saa kronkron kakra, a ɛho
hia kakra.

Berɛ a me nam abrabɔ sum sakasaka mu yi,
Na awerɛhoɔ atwa me ho ahyia yi,
Wo yɛ me Kwankyerɛfoɔ;
Ma sum no ndane adekyeɛ,
Pepa awerɛhoɔ nisuo firi hɔ,
Na ma me mfiri ɛnnɛ da yi
Nyɛ Wo dea koraa!

Ɛnto dwom no nkyerɛ wo yɔnko seesei. Kata w’ani, na
momma yɛnto dwom no bɔkɔɔ, berɛ a yɛrema yɛn nsa so akyerɛ
Onyankopɔn.

Berɛ a me nam abrabɔ sum sakasaka mu yi,
Na awerɛhoɔ atwa me ho ahyia yi,
Wo yɛ me Kwankyerɛfoɔ;
Ma sum no ndane adekyeɛ,
Pepa awerɛhoɔ nisuo firi hɔ,
Mma me mmane da,
Mfiri Wo nkyɛn.
Me wɔ Agya bi wɔ nohoa,
Me wɔ Agya bi wɔ nohoa,
Me wɔ Agya bi wɔ nohoa,
Wɔ Mpoano foforɔ no so.
Oh, da koro fɛɛfɛ bi mɛkɔ na makɔhwɛ No,
Da koro fɛɛfɛ bi mɛkɔ na makɔhwɛ No,
Da koro fɛɛfɛ bi mɛkɔ na makɔhwɛ No,
Wɔ Mpoano foforɔ no so.
Oh, saa da fɛɛfɛ no ebia ɛbɛyɛ ɔkyena,
Saa da fɛɛfɛ no ebia ɛbɛyɛ ɔkyena,
Saa da fɛɛfɛ no ebia ɛbɛyɛ ɔkyena,
Wɔ Mpoano foforɔ no so.

170 Me nhunu seesei, dodoɔ sɛn na mowɔ agya bi wɔ Asase foforɔ
no so? Momma yɛnhu mo nsa. Dodoɔ sɛn na mowɔ maame bi wɔ

Asase foforɔ no so? Momma yɛnhu mo nsa. Dodoɔ sɛn na mowɔ
Agyenkwa biwɔAsase foforɔ no so?Momma yɛnhumo nsa.

Ɛno renyɛ anigyeɛ nhyiamu!
Ɛno renyɛ anigyeɛ nhyiamu!
Ɛno renyɛ anigyeɛ nhyiamu!
Wɔ ɔfoforɔ no so…

171 Mepɛ sɛ mo yɛ biribi. Afei berɛ a yɛreto saa dwom no bio
no, mepɛ sɛ mo kyea deɛ ɔgyina wo nkyɛn nsam, na ka sɛ,
“Onuabarima, onuabaa, bɔmpaeɛmame, sɛmɛhyiawowɔAsase
foforɔ no so.” Mɛnyɛ gyesɛ w’ani abere. Dodoɔ sɛn na wɔpɛ sɛ
wɔhyia ɔfoforɔ no? Dodoɔ sɛn na wɔpɛ sɛ wɔhyia wɔn a wɔwɔ ha
nyinaa, ɛwɔHɔ? Yɛn, nokorɛ yɛyɛ. Afeimomma yɛnkyeakyea yɛn
ho yɛn ho nsam, na yɛnka sɛ, “Mepɛ sɛ me hyia wo, onuabarima.
Mepɛ sɛ me hyia wo wɔ ɛfa nohoa.” Afei berɛ a yɛreto dwom yei
no, “Mewɔ Agyenkwa bi wɔ nohoa.” Ne nyinaa yɛ.

Mewɔ Agyenkwa bi wɔ nohoa hɔ,
Mewɔ Agyenkwa bi wɔ nohoa hɔ,
Mewɔ Agyenkwa bi wɔ nohoa hɔ,
Wɔ Mpoano foforɔ no so.
Oh, dakoro fɛɛfɛ bi mɛkɔ na makɔhwɛ No,
Da koro fɛɛfɛ bi mɛkɔ na makɔhwɛ No,
Da koro fɛɛfɛ bi mɛkɔ na makɔhwɛ No,
Wɔ Mpoano foforɔ no so.

172 Ɛno mma wo nya atenka papa ɛne deɛ ɛyɛ? (Yesu, kora me
bɛne asennua no.)

Yesu, kora me bɛn…
Asutire bi a ɛsomboɔ wɔ Hɔ,
Ɛyɛ kwa ma obiara, ayaresa asutene,
Ɛtene firi Kalvari Asutire mu.

Obiara ma wo nsa so seesei.
Wɔ asennua no mu, wɔ asennua no mu,
M’animuonyam nyɛ hɔ daa;
Kɔsi sɛ me kra a wɔahwim no bɛhunu
Ɔhome wɔ asutene no agya.
Wɔ asennua no mu, wɔ asennua no mu,
M’animuonyam nyɛ hɔ daa;
Kɔsi sɛ me kra a wɔahwim no bɛhunu
Ɔhome wɔ asutene no agya.
Medɔ No, Medɔ No
Ɛfiri sɛ Ɔno na ɔdiikan dɔɔ me
Ɛna ɔtɔɔ me nkwagyeɛ
Ɛwɔ Kalvari.

Ayɛyie nka Onyankopɔn!
173 Momma yɛnsi yɛn tiri ase wɔ kommyɛ mu seesei. Na wɔ yɛn
ara yɛn kwan so no, momma yɛnyi No ayɛ berɛ a yɛn nsa wɔ soro,

reka sɛ, “Meda W’ase, Awurade, sɛ wagye me kra nkwa. Meda
W’ase, Awurade, sɛ wama me ade me ho. Meda W’ase, Awurade,
de ma deɛ Wayɛ nyinaa, wode ɔgyeɛ dɛɛdɛ aba, wode nkwagyeɛ
kwa aba. MedaW’ase, Awurade.”

Yɛde aseda-afɔdeɛ yei remaWo. YɛyiWo ayɛ ɛfiri sɛWoyɛ ɔdɔ
ara sɛ. Wo ne Bonhwa mu Sukooko no, Adekyeɛ Nsoromma no,
Saron Nhwiren no, Wone-Adeɛ-Nyinaa no. Wone Agya no, Ɔba
no, Honhom Kronkron no; Deɛ na Ɔwɔ hɔ no, Deɛ Ɔwɔ hɔ, ɛnɛ
deɛ Ɔbɛba; Ɔdikanfoɔ kɛseɛ no, Awieɛ. Wone Ɔnwanwa Baako
no, Asomdwoeɛ Hene no, Dawid Nhini ɛne N’Aseni no. Woyɛ Ne
nyinaa! Na yɛda W’ase, Awurade, de ma deɛ Wayɛ nyinaa. Yɛda
W’ase demaW’Asɛm, ɛfiri sɛ Ɛyɛ Hannwɔ yɛn kwan so. Oh, yɛbɔ
mpaeɛ, Awurade, sɛ Wobɛma yɛn anante wɔ Hann no mu. Yɛ ma
yɛn, Agya. Wɔ Yesu Kristo Din mu. Amen.

Ne nyinaa yɛ. Berɛ a y’atena ase simma yi. (Yɛbɛnante Hann
no mu.)

Yɛbɛnante Hann no mu, Hann fɛɛfɛ sɛɛ,
Ɛba baabi a ahummɔborɔ bosuo no sosɔ na
ɛhyerɛn;

Anadwo ɛne adekyeɛ ɛhyerɛn yɛn ho nyinaa,
Yesu, Hann no…

174 Monkɔ so, ahotefoɔ, momma yɛnto no seesei ara!

Yɛbɛnante Hann no mu (ahoteɛ, kronkronyɛ),
Hann fɛɛfɛ,

Ɛba baabi a ahummɔborɔ bosuo no sosɔ na
ɛhyerɛn;

Anadwo ɛne adekyeɛ ɛhyerɛn yɛn ho nyinaa,
Yesu, wiase Hann no.

Mommra, mo mpaemu nka sɛ mo Hene,
Yesu, wiase Hann no;
Afei Ɔsoro adɔma no bɛwoso,
Yesu, wiase Hann no.

Obiara!

Yɛbɛnante Hann nomu (Hann wɔme kwan so),
Hann fɛɛfɛ,

Ɛba baabi a ahummɔborɔ bosuo no sosɔ na
ɛhyerɛn;

Anadwo ɛne adekyeɛ ɛhyerɛn yɛn ho nyinaa,
Yesu, wiase Hann no.

175 Ɛmma mo nya atenka papa? Dodoɔ sɛn na mo wɔ atenka
papa? Momma mo nsa so seesei ara, nka sɛ, “Me nya atenka
papa paa.” Honhom Kronkron bɛhohoro wo mu nyinaa. Afei
yɛbɛ (ɛdeɛn?) nante wɔ Hann nomu. Monntie obiara…Ɛdeɛn ne
Hann no? “W’Asɛm yɛ Hann.” Enti afei:

Yɛbɛnante wɔ Hann yi mu, ɛyɛ Hann fɛɛfɛ,
Ɛba baabi a ahummɔborɔ no ɛsosɔ na ɛhyerɛn;
Anadwo ɛne adekyeɛ ɛhyerɛn yɛn ho nyinaa,
Yesu, Hann no…

176 Afei, ɛno nyɛ nwanwa anaa? Ɛreyɛ ayɛ sɛ yɛrentumi nwie.
Honhom Kronkron no asɔ yɛn mu! Mo nni atenka saa kwan no
so? Mo anya atenka te sɛ…?…Ayɛ te sɛ ɛrepue.

…Asɛmpa no resosɔ mogya,
Asuafoɔ no awɔwuiɛmaaNokorɛ nomogya no,
Saa Honhom Kronkron Asɛmpa yi rekyi
mogya.

Ɔbaako ɔdiikan wuiɛ maa saa Honhom
Kronkron nhyehyɛeɛ yi,

Na ɛyɛ Yohane Suboni, nanso ɔwuiɛ te sɛ
onipa;

Afei Awurade Yesu baaeɛ, wɔbɔɔ No asennua
mu,

Ɔkaa asɛm no sɛ Honhom no bɛgye nnipa nkwa
afiri bɔne mu.

Petro ɛne Paulo, ɛne Yohane ɔhoteni no wɔ hɔ,
Wɔde wɔn nkwa maae sɛdeɛ saa Asɛmpa yi
bɛtumi ahyerɛn;

Wɔde wɔn mogya fraae, te sɛ tete adiyifoɔ no,
Sɛdeɛ ɛbɛyɛ a wɔbɛtumi aka Nyankopɔn
nokorɛ Asɛm no nokware mu.

Afei wɔsii Stefano aboɔ, ɔkasa tiaa bɔne,
Ɔhyɛɛ wɔn abufuo ara sɛ, wɔde ne tiri hwee
fam;

Nanso ɔwui wɔ Honhom no mu, ɔgyaee ne
honhom mu,

Na ɔkɔ kaa afoforɔ no ho, saa dodoɔ a wɔma-
nkwa no.

Ɛkɔ so ara sosɔ mogya, aane, ɛresosɔ mogya,
Saa Honhom Kronkron Asɛmpa yi resosɔ
mogya,

Asuafoɔ no awɔwuiɛmaaNokorɛ nomogya no,
Saa Honhom Kronkron Asɛmpa yi daso ara
resosɔ mogya.

Montie!
Akra pii wɔ afɔrebukyia no ase a, wɔreteam,
“Kɔsi da bɛn?”

Na Awurade bɛtwe wɔn a wɔdii bɔne no aso;
Nanso dodoɔ na wɔwɔ hɔ a wɔde wɔn nkwa
mogya bɛma

Ama saa Honhom Kronkron Asɛmpa yi ɛne
n’asuyiri kɔkɔɔ no.

Ɛkɔso ara sosɔ mogya, (Halleluya!) ɛresosɔ
mogya,

Mepɛ sɛ me yɛ wɔn mu baako.

…Honhom Kronkron Asɛmpa no, ɛresosɔ
mogya,

Asuafoɔ no awɔwuiɛmaaNokorɛ nomogya no,
Saa Honhom Kronkron Asɛmpa yi resosɔ
mogya.

177 Mepɛ sɛ mefiri asɛnka pono no ho. Amen. Oh, sɛnea ɛyɛ
nwanwa fa! Me nuanom de wɔn nkwa mogya maae. Bebree wɔ
hɔ a wɔbɛyɛ adekorɔ no ara bie. Monha mo ho. Ɛreba sɛdeɛ ɛteɛ
paa ɛrenkyɛ koraa. Mo bɛkɔmu anaasɛmo bɛpue.Wɔn nyinaa de
wɔn ho abata Asafo ahodoɔ Abadwakuo no seesei, na wɔn nyinaa
rekɔ mu. Wɔn nyinaa aka wɔn ho abom.

Na bebree wɔ hɔ a wɔde wɔn nkwa mogya
bɛma,

Ama saa Honhom Kronkron Asɛmpa yi na ɛyɛ
nsuyiri a ɛhohoro.

Ɛresosɔ mogya, aane, ɛresosɔ…(Oh,
halleluya!)

Saa Honhom Kronkron Asɛmpa no ɛresosɔ
mogya,

Asuafoɔ no a wɔwu maa Nokorɛ no mogya no,
Saa Honhom Kronkron Asɛmpa yi, ɛresosɔ
mogya.

178 Me! Menya atenka sɛ Ohwim no wɔ asafo no mu. Oh, ɛma me
nya atenka papa! Bɔne nyinaa wɔ Mogya no ase. Hwɛ, Honhom
Kronkron no pɛ Asɛm no. Asɛm no yɛ deɛ Honhom Kronkron no
die, wo hu. Oh, me! Ɛba fam na ɛwura nnipa no ntam, ɛhohoro
wɔn bɔne, ɛyi wɔn nyarewa, ɛyi wɔn awerɛhoɔ firi hɔ. Afei
m’aboro nsa, m’aboro nsa sɛdeɛ mɛtumi, m’aboro wɔ Honhom
mu, me dɔ sɛ merepue afiri m’akoma mu. Ɛmfa ho ne deɛ obiara
ayɛ pɛn, wɔde akyɛ no. Wo tamfoɔ paa, ne nyinaa atwam. Obiara
akasa pɛn anaasɛ ɔkaa biribi, sɛ me…ɛyɛ, me…deɛ ne nyinaa
afiri hɔ no, ahohoro ne nyinaa seesei ara.

Na ɛresosɔ mogya, aane, ɛresosɔ mogya,
Honhom Kronkron Asɛmpa no resosɔ mogya,
Asuafoɔ no awɔwuiɛmaaNokorɛ nomogya no,
Saa Honhom Kronkron Asɛmpa yi…

Oh, me! Sɛnea ɛyɛ nwanwa fa!

Berɛ nwanwasoɔ bɛn nie de ma mo,
Berɛ nwanwasoɔ bɛn nie de ma me;
Sɛ yɛn nyinaa asiesie yɛn ho sɛ yɛbɛhyia Yesu
yɛn Hene no a,

Berɛ nwanwasoɔ bɛn na ɛbɛyɛ.

Berɛ nwanwasoɔ de ma wo,
Berɛ nwanwasoɔ de ma me;
Sɛ yɛn nyinaa asiesie yɛn ho sɛ yɛbɛhyia Yesu
yɛn Hene no a,

Berɛ nwanwasoɔ bɛn na ɛbɛyɛ.
Mopɛ saa? Obiara, monkɔ so!

Oh, berɛ nwanwasoɔ de ma wo,
Berɛ nwanwasoɔ de ma me;
Sɛ yɛn nyinaa asiesie yɛn ho sɛ yɛbɛhyia Yesu
yɛn Hene no a,

Berɛ nwanwasoɔ bɛn na ɛbɛyɛ.
179 Menya atenka sɛ ɔhyewbɔ-dada wɔ asafo no mu. Ɛnyɛ wo
saa anaa? Nhohoroho dada no, yɛretwitwi yɛn mu; tete berɛ
nwanwasoɔ, papa no. Monya atenka papa anaa? Oh!

Mɛyi N’ayɛ, mɛyi N’ayɛ,
Monyi Adwammaa no a wɔkumm no maa
adebɔneyɛfoɔ no ayɛ;

Momma yɛnto seesei, obiara. Mo nim? Me nim. Bra ha;
wo boa me na di y’anim, Onuabarima Neville. Na mo nyinaa,
nkamom seesei ara, yɛmma yɛn nsa so, yɛnto dwom no, afei, sɛ
mo bɛtumi a.

Monyi Adwammaa no a wɔkumm no maa
adebɔneyɛfoɔ no ayɛ;

Monhyɛ No animuonyam, mo nnipa nyinaa,
Ɛfiri sɛ Ne Mogya no ahohoro nkekaeɛ biara.

180 Afei, obiara, monkɔ so!
Mɛyi N’ayɛ, mɛyi N’ayɛ,
Monyi Adwammaa no a wɔkumm no maa
adebɔneyɛfoɔ no ayɛ;

Monhyɛ No animuonyam mo nnipa nyinaa,
Ɛfiri sɛ Ne mogya no ahohoro nkekaeɛ biara.

Amen. Saa yɛ nwanwa?
…Kuro fitaa Ɛsomboɔ,
Mewɔ efie, sankuo, ɛne ahenkyɛ;
Afei meretwɛn, merehwɛ ɛna merebɔ mpaeɛ,
De ma Kuro fitaa no a Yohane hunuuɛ sɛ ɛreba
fam no.

181 Amen. Ɔnwanwa!Oh!Afeimomma yɛnsɔre nyina yɛn nan so,
obiara.Mewɔ anidasoɔ sɛmo anya atenka papa.Monkae anadwo
yi ɔsom no. Afei yɛpɛ sɛ yɛto yɛn nnwom dada no a yɛde gya
kwan no.

Wɔ Yesu Din mu yɛrekoto,
Yɛrebutu Ne nan ase,
Ahene mu Hene wɔ Soro yɛbɛhyɛ No ahenkyɛ,
Sɛ y’akwantuo no ba awieɛ a.

Ne nyinaa yɛ. Obiara seesei, yɛrebom.Ne nyinaa yɛ.
Wɔ Yesu Din mu yɛrekoto,
Yɛrebutu Ne nan ase,
Ahene mu Hene wɔ Soro yɛbɛhyɛ No ahenkyɛ,
Sɛ y’akwantuo no ba awieɛ a.
Din a Ɛsomboɔ, (Din a Ɛsomboɔ!) O sɛnea ɛyɛ
dɛ fa! (O sɛnea ɛyɛ dɛ fa!)

Asase so anidasoɔ ɛne Ɔsoro anigyeɛ;
Din a Ɛsomboɔ, (Din a Ɛsomboɔ!) O sɛnea ɛyɛ
dɛ fa! (O sɛnea ɛyɛ dɛ fa!)

Asase so anidasoɔ ɛne Ɔsoro anigyeɛ.
182 Anɔpa nwanwasoɔ bi nie! Berɛ nwanwasoɔ bi nie! Momma
yɛnsi yɛn tiri ase seesei ara berɛ tiaa bi. Obiara nhwɛ Kristo
tee seesei ara, w’Agyenkwa. Wɔ kommyɛ kwan so, mepɛ sɛ woda
No ase ɛne ayɛyie. Ka sɛ, “Awurade, meda W’ase sɛ wate me
kra ho. Meda W’ase dema deɛ Wayɛ ama me nyinaa. Ma Wo
Honhom ntena me so wɔ da no mu, Awurade. Kyerɛ me kwan.
Tene me. Hyira me.” Onyankopɔn mfa saa nhyira no mma wo, ne
me mpaeɛ.

Afei berɛ a yasi yɛn tiri ase yi, Onuabarima Neville, wo fa
mpaebɔ asɛm gya yɛn kwan. 

